
Ein
Cenhadaeth

Mae Adferiad yn elusen a arweinir gan 
ei haelodau sy’n darparu cymorth a 
chefnogaeth ar gyfer pobl gyda salwch 
meddwl, caethiwed, ac anghenion sy’n 
cyd-ddigwydd a chymhleth i uchafu eu 
potensial personol, ac i gyfl awni gwell 
ansawdd bywyd. Mae ein staff arbenigol 
a’n gwirfoddolwyr yn defnyddio dull 
person cyfan i helpu pobl yn mhob rhan 
o’u bywydau fel y gallant fyw ag urddas ac 
mor annibynnol â phosibl. Rydym yn bobl 
sy’n gadarnhaol tuag at hawliau o fewn 
sefydliad sy’n gadarnhaol tuag at hawliau. 

Mae ein cefnogaeth yn cynnwys ystod 
o wasanaethau lleol a chenedlaethol 
ar gyfer ein cleientiaid, gofalwyr a 
theuluoedd; rydym yn cynnig ein 
gwasanaethau yn mhob un o’r 22 sir yng 
Nghymru ac yn Swydd Gaerhirfryn.

Rydym hefyd yn rhoi llais yn genedlaethol 
ac yn lleol ar gyfer ein cleientiaid ac 

yn ymgyrchu ochr yn ochr gyda hwy 
i ddiwygio polisi a chyfraith, i wella 
gwasanaethau ac i frwydro yn erbyn 
gwahaniaethu.

Mae ein sefydliad yn croesawu pawb i 
ddod yn aelodau ac i roi mwy o lais i’r 
rhai hynny rydym yn anelu i’w cefnogi. 
Mae’r aelodau hyn yn chwarae rhan 
annatod drwy ethol ein Ymddiriedolwyr, 
sy’n ein llywodraethu a’n harwain, gan 
osod cyfeiriad ac amcanion ein sefydliad. 
Mae rhai aelodau hyd yn oed yn ehangu 
eu rolau gan ddod yn Ymddiriedolwyr 
eu hunain. Mae’r Tîm Gweithredol 
wedyn, trwy gymryd arweiniad gan 
yr Ymddiriedolwyr, yn arwain y staff 
i weithredu a chyfl awni ein nodau 
sefydliadol. Yn ei hanfod, mae’r strwythur 
rhyng-gysylltiedig hwn yn hwyluso 
sefydliad a arweinir gan aelodau, gan drosi 
mewnwelediadau ein cymuned i gamau 
gweithredu sy’n effeithio ar ein hachos.

Mae Adferiad yn ymateb i anghenion pobl sy’n wynebu ystod o 
gyfl yrau iechyd ac amgylchiadau cymdeithasol cymhleth sy’n cyd-

ddigwydd – pobl sydd ddim yn cael eu gweld a’u clywed yn aml.



Ein Gwerthoedd

Gweithio Gyda’n Gilydd Urddas a Pharch

Dysgu ac AdlewyrchuYmrwymiad i Ofal a 
Chefnogaeth o Safon

Ein Nodau
Anelwn i wneud newidiadau positif ym 
mywydau pobl a effeithir gan gyffuriau, 
alcohol, problemau iechyd meddwl, a heriau 
bywyd eraill, drwy ystod o wasanaethau a 
chefnogaeth a ddarperir gan staff medrus a 
phrofi adol yn y gred fod pobl yn gallu newid, 
ac yn newid. Mae Adferiad yn darparu ymateb 
newydd, ystwyth a chydlynol i’r amgylchiadau 
eithriadol sy’n wynebu pobl sydd â chyfl yrau 
iechyd meddwl a chamddefnydd sylweddau 
sy’n cyd-ddigwydd, a materion cysylltiedig. 

Mae ein model therapiwtig cynhwysfawr 
a chydlynol yn defnyddio’r arfer orau oll 
o wasanaethau iechyd meddwl, defnydd 
sylweddau, cyfi awnder troseddol ac ystod 
o wasanaethau iechyd, cyfl ogaeth a gofal 
cymdeithasol. Mae tîm cyfunol Adferiad yn 
gweithio mewn modd cyfannol i fynd i’r afael 
ag anghenion pob cleient, 

gan greu’r amodau gorau ar gyfer triniaeth a 
chefnogaeth effeithiol ar gyfer cyfl yrau sy’n 
cyd-ddigwydd a diagnosis deuol. 

Gweithiwn gyda’n cleientiaid i’w hymgysylltu 
a’u cefnogi drwy eu hadferiad. Defnyddiwn 
ymagweddau cyd-gymorth, mentora 
cyfoedion a llywio cymdeithasol profedig i 
helpu pobl i gymryd rheolaeth o’u bywydau eu 
hunain, i greu eu cynllun adferiad eu hunain, 
ac i weithio tuag at annibyniaeth a ffyniant.

Gweithiwn ar draws rhwystrau er budd 
ein cleientiaid. Datblygwn bartneriaethau 
gyda’n comisiwynwyr, ein cyd-ddarparwyr, 
ymarferwyr ac ymchwilwyr, sy’n rhannu 
ein huchelgais i drawsnewid bywydau a 
rhagolygon rhai o bobl mwyaf agored i niwed 
Cymru. 

Ein cenhadaeth yw i groesawu pawb i greu 
timau cynhwysol. Dathlwn wahaniaeth ac 
annogwn bawb sy’n rhannu ein gwerthoedd 
i ymuno â ni ac i fod yn nhw eu hunain yn y 
gwaith. 

Gair gan ein  
Prif Weithredwr

Am flwyddyn wych i Adferiad!

Rydym wedi parhau i ddarparu gwasanaethau o safon uchel sy’n canolbwyntio ar y 
person ar draws Cymru, ac yn Parkland Place sydd newydd ei ddatblygu yn Swydd 
Gaerhirfryn, ac wedi gweld twf sylweddol ac ystyrlon yn ein gwasanaethau. Rydym 
wedi mabwysiadu modelau gwasanaeth newydd ac wedi datblygu prosiectau 
newydd megis Llys Glan-yr-Afon, sy’n ymddangos yn yr adroddiad hwn, ac rydym 
wedi buddsoddi yn ein cyfleusterau a’n cynigion digidol.

Mae cenhadaeth Adferiad mor bwysig ag erioed yn ystod y cyfnod hwn o heriau 
ariannol, a chyda digwyddiadau ar lefel byd yn effeithio ar gymaint o bobl, y bobl 
mwyaf difreintedig sy’n cael eu methu yn aml. Trwy ein hymgyrchu a’n materion 
cyhoeddus eleni, mae Adferiad wedi cyrraedd cynulleidfaoedd anferth, wedi codi 
ymwybyddiaeth, ac wedi adrodd ac ail-adrodd y straeon positif am adferiad.

Gwyddom y bydd 2023/24 yn parhau i fod yn heriol gyda phwysau ar gyllid yn 
golygu y bydd awdurdodau lleol a’r GIG o dan straen ychwanegol, ond byddwn 
yn parhau i ddarparu’r gefnogaeth sydd ei angen i bobl i fyw mor annibynnol a 
chystal ag y gallant.

Hoffwn ddiolch i’n tîm hynod, sydd wastad yn fy ngwneud mor falch i’w gweld 
yn gweithio gyda, yn cael hwyl gyda, ac yn newid ac achub bywydau cymaint o 
bobl. Hefyd, ein gwirfoddolwyr sydd mor hael gyda’u hamser i ddarparu cymaint 
o werth ychwanegol i bopeth a wnawn, ac, wrth gwrs, i’n Hymddiriedolwyr am eu 
cefnogaeth a’u harweiniad.

Alun Thomas
Prif Weithredwr

Gair gan ein  
Cadeirydd Ymddiriedolwyr

Rwyf yn falch i rannu’r adroddiad hwn gyda chi, adroddiad sy’n nodi perfformiad rhagorol 
parhaus ein helusen, yn aml o dan yr amgylchiadau mwyaf heriol. Mae Adferiad wedi 
gweithio gyda tua 9% yn fwy o bobl eleni na’r llynedd, er gwaethaf gorfod brwydro gyda 
gostyngiad mewn arian ac adnoddau o lawer o’r cyrff cyllido. 

Mae ein cenhadaeth yn un syml – rydym yn ceisio grymuso newid positif ym mywydau 
pobl sy’n wynebu cyflyrau iechyd cymhleth ac amgylchiadau cymdeithasol heriol, pobl 
sydd ddim yn cael eu gweld a’u clywed yn aml, drwy ystod o wasanaethau, ymgyrchoedd, 
a chefnogaeth a ddarperir gan staff medrus, profiadol, a gwirfoddolwyr. Agwedd allweddol 
o hyn yw i gefnogi pobl i mewn i weithgareddau cynhyrchiol, yn enwedig cyflogaeth, 
hyfforddiant, gwirfoddoli, ac addysg. Gweithiwn gyda phobl ar bob rhan o’r daith honno, 
ac rwy’n credu’n gryf y gellir cynyddu teimladau o hunan-werth a phositifrwydd llawer o 
bobl drwy ddarparu’r cyfleoedd cywir ar eu cyfer. Wrth gwrs, nid yw pawb yn barod ar gyfer 
yr holl opsiynau hyn, ond gwyddom pan fydd pobl yn cael eu hymgysylltu, eu cefnogi, eu 
mentora, a’u gwerthfawrogi, fod eu bywydau’n cael eu gwella, neu hyd yn oed eu hachub. 
Rydym hefyd yn bartneriaid allweddol i’r rhai hynny sy’n bellach i ffwrdd o gyflogaeth, yn 
ein gwasanaethau triniaeth, cefnogaeth a gofal, gan sicrhau fod pawb sydd angen ein help 
yn derbyn cymorth trugarog, gofalgar, a dibynadwy gan weithlu sydd wedi’i hyfforddi’n 
dda, sy’n cael ei gefnogi’n dda, ac sy’n derbyn gofal da. Mae Adferiad yn gweithredu Cadw’n 
Iach – Keeping Well: gwasanaeth sy’n cefnogi ein tîm staff gyda cymaint o’r materion sy’n 
effeithio ar eu gallu i helpu eraill. Mae’r gwasanaeth hynod hwn yn darparu cefnogaeth 
emosiynol, ymarferol, ac ariannol i’r tîm ar sail gyfrinachol a hynod broffesiynol ac rwy’n 
falch o gadeirio sefydliad sy’n parchu’r rhai hynny sydd allan bob dydd yn cyflawni rolau mor 
gymhleth. 

Rwyf wrth fy modd yn bersonol i nodi parhad y Gwasanaeth Di-Waith Cyfle Cymru sy’n 
llwyddiannus iawn, gwasanaeth a ariennir erbyn hyn gan Lywodraeth Cymru. Roedd hyn, i 
ran helaeth, yn ffactor allweddol yn natblygiad Adferiad ac ar gyfer cymaint o’n buddiolwyr. 

Bu hon hefyd yn flwyddyn ble roedd rhai o’n Hymddiriedolwyr a chydweithwyr sefydlu 
yn teimlo ei bod yn amser i ymddeol o’r sefydliad, ac fe ddiolchwn iddynt oll am yr hyn a 
ddaethant i Adferiad. Croesawn wynebau newydd hefyd, a hynny ar lefel bwrdd, a’n tîm o 
staff a gwirfoddolwyr rhagorol, ac mae’n gyfle i mi ddiolch i bawb sydd wedi cyfrannu i’w 
gwneud yn flwyddyn mor wych i Adferiad. 

Clive Wolfendale
Cadeirydd Ymddiriedolwyr

Ein Strategaeth

Mae Adferiad nawr yn un o’r sefydliadau mwyaf a mwyaf dylanwadol yn ein maes 
ar draws Cymru a Lloegr, ac mae’r strategaeth hon yn gosod allan ein huchelgais i 
amddiffyn a gwella bywydau, i gefnogi a chynorthwyo teuluoedd a gofalwyr, i ddwyn 
awdurdodau cyhoeddus i gyfrif, ac i fod y cyflogwr o ddewis. Mae gennym hanes 
hir a chlodwiw o gael ein harwain gan ein buddiolwyr, o gael ein hadnabod fel lle 
ardderchog i weithio, ac o fod yn ddarparwyr ac eiriolwyr o safon uchel. Dros y dair 
blynedd nesaf byddwn yn gwthio ein hunain i fod y gorau yn yr hyn rydym yn ei 
wneud, i adnabod a chefnogi’r rhai hynny sydd â’r angen mwyaf, ac i arwain ac annog 
trafodaeth a deialog ynghylch cyfiawnder cymdeithasol. 

Atyniad – datblygu gwell pecyn o dermau ac amodau sy’n alinio’r tîm cyfan 
ar ôl yr uno 2022/23.
2022/23 - Daethom yn gyflogwr cyflog byw go iawn y Living Wage Foundation! 

Datblygiad – Staff a Gwirfoddolwyr i gwblhau’r holl gyrsiau a ddyrennir yn 
flynyddol ac i ddangos o leiaf 80% o foddhad. 
2022/23 – 100% o’n staff a gwirfoddolwyr yn fodlon gyda’n hyfforddiant.

Cefnogaeth – Arolwg blynyddol staff i ddangos o leiaf 80% o foddhad 
cyffredinol.
2022/23 – Dywedodd 89% o’n staff eu bod yn fodlon yn rôl eu swydd.

Cadw staff – gwaith gydag undebau cydnabyddedig i ddarparu gweithle 
iach a phositif. 
2022/23 – Mynychodd UNISON ein digwyddiadau allweddol i staff.

Ein Hamcanion Pobl

Yn Adferiad, cawn ein harwain gan leisiau, profiadau, a dyheadau’r unigolion 
anhygoel sydd wedi byw drwy’r heriau rydym yn anelu i fynd i’r afael â hwy. 
Mae ein strategaeth 2022-2025 yn fwy na chynllun; mae’n dystiolaeth o 
ddoethineb a dirnadaeth y rhai hynny sydd wedi cyfrannu i, a pharhau i siapio, 
ein gwerthoedd, ein huchelgeisiau a’n cenhadaeth.



7Adroddiad Effaith

Ymgysylltiad gyda Rhanddeiliaid – arolygon blynyddol yn dangos dros 80% 
o’r adborth yn bositif.
2022/23 – Dywedodd 89% o’n cleientiaid eu bod yn fodlon gyda’r gwasanaeth roeddent 
wedi ei dderbyn gan Adferiad.

Gwasanaethau Safon Uchel –gweithredu’r safon ISO 9001:2015 ar draws ein 
gwasanaethau. 
2022/23 – Roeddem yn llwyddiannus gydag ail-ardystio ISO 9001:2015. 

Cynaliadwyedd – Cynnal Mapio Carbon
2022/23 – Cwblhawyd ein map carbon, ac anelwn i fod yn sero net erbyn 2030.

Ymgyrchu – Cynnal digwyddiadau ymgyrchu ym mhob un o 22 o siroedd 
Cymru ac yn Swydd Gaerhirfryn.
2022/23 – Cyrhaeddodd ein hymgyrch Dynol o Hyd bob un o 22 o siroedd Cymru a 
Swydd Gaerhirfryn.

Ymwybyddiaeth y Cyhoedd – Cynnal presenoldeb gweithredol yn y 
digwyddiadau Cymreig allweddol.
2022/23 – Roeddem yn bresennol yn Sioe Frenhinol Cymru a’r Eisteddfod Genedlaethol. 
Gwnaethom hefyd arolwg o’n tîm staff, ac o’r 227 ymateb, roedd 12% yn nodi eu hunain 
fel siaradwyr Cymraeg. 

Ymwybyddiaeth Gwleidyddol – Ymateb i alw’r llywodraeth am dystiolaeth ar 
nifer o ardaloedd o arbenigedd.
2022/23 - Cyfrannu i nifer o ymgynghoriadau allweddol, yn cynnwys y Strategaeth 
Iechyd Meddwl i Gymru nesaf, wedi ei lywio gan ein harbenigwyr ac ymchwil fewnol. 

Amcanion Ein Gwasanaeth

Ein Hamcanion Cynaliadwyedd

Ein Hamcanion Ymgyrchu

Ein Gwaith 
Cadarnhau Hawliau

Credwn fod gennym gyfrifoldeb moesol 
i wneud mwy na chyrraedd y safonau 
gofynnol yn unig. Fel sefydliad sy’n eirioli 
dros achosion pwysig ac yn gwasanaethu 
i gymuned amrywiol, rydym wedi 
ymrwymo i fynd ymhellach.

Dechreuodd ein gwaith cadarnhau 
hawliau ffurfio ym Medi 2021, pan 
ymrwymodd Ymddiriedolwyr Adferiad 
i drawsnewid ein sefydliad i un sy’n 
weithredol yn cynnal a hyrwyddo hawliau 
ei holl fuddiolwyr. Dros y dair blynedd 
nesaf, byddwn yn cyflwyno rhaglen gyda’r 
amcanion a ganlyn:

1. Sefydlu safonau ymddygiad a 
gwerthoedd ar draws y sefydliad.

2. Addysgu a chefnogi staff a 
gwirfoddolwyr.

3. Cydweithio gyda sefydliadau eraill i 
sicrhau fod Adferiad yn gynhwysol i 
bawb.

4. Eirioli dros a herio gwahaniaethu neu 
anfantais ym mhopeth a wnawn. 

Fel sefydliad sy’n cadarnhau hawliau, anelwn i amddiffyn unigolion 
drwy hyrwyddo cydraddoldeb ac amrywiaeth, cael gwared o 
wahaniaethu uniongyrchol, ac amddiffyn a hyrwyddo hawliau dynol 
pobl.

Ym Medi 2022, mynychodd 
nifer o uwch aelodau staff ein 
Cynhadledd Cadarnhau Hawliau yng 
Nghaerdydd. Pwrpas y Gynhadledd 
oedd i drafod syniadau am sut y 
gall Adferiad ddod yn sefydliad 
sy’n cadarnhau hawliau. Yn dilyn 
o’r gynhadledd, mae’r flwyddyn 
hon wedi gweld penodiad rheolwr 
prosiect cadarnhau hawliau a 
sefydlu tri grŵp ffocws, wedi eu selio 
ar y 9 nodwedd gwarchodedig.

Fel rhan o’n 
hymrwymiad i ddod yn 

sefydliad sy’n cadarnhau 
hawliau o fewn y dair blynedd 

nesaf, rydym wedi gwneud 
cynnydd sylweddol drwy 2022-23 yn 
y ffyrdd a ganlyn:

 z Rydym yn gweithio tuag at ennill ein 
Ardystiad Cymhwysedd Diwylliannol 
gan Diverse Cymru.

 z Datblygwyd basbort cynhwysiant 
gweithiwr i helpu i wella profiad 
cyflogai Adferiad yn y gweithle trwy 
eu galluogi i rannu eu gwahaniaethau 
unigol, eu hamgylchiadau personol, 
hunaniaeth rhyw, arferion crefyddol, a 
chyfrifoldebau gofalu gyda’u rheolwr.

 z Rydym wedi cyflwyno’r opsiwn i’r holl 
staff weithio ar ŵyl y banc ac i gymryd 
diwrnod i ffwrdd ar adeg arall. Mae hyn 
i gydnabod bod gwyliau’r banc yn aml 
yn gysylltiedig â dathliadau Cristnogol, 
ac felly’n galluogi pobl i ddefnyddio’r 
dyddiau gwyliau hyn yn ôl eu dewis.

 z Daethom yn aelodau o Inclusive 
Employers, prif sefydliad aelodaeth 
y DU ar gyfer cyflogwyr sydd am 
adeiladu gweithleoedd cynhwysol.

 z Cawsom gynhadledd yng Nghaerdydd 
i rannu syniadau ar sut i ddod yn 
sefydliad sy’n cadarnhau hawliau.

 z Rydym wedi cynnal digwyddiad 
hyfforddiant i’r holl staff yn 
canolbwyntio ar waith cadarnhau 
hawliau. Bu’r staff yn cymryd rhan 
mewn hyfforddiant a chael y cyfle i 
drafod gwahanol astudiaethau achos 
a ffyrdd priodol o weithio. Derbyniodd 
y diwrnod adborth ardderchog gan 
bawb oedd yn bresennol. 

 z Rydym wedi cyflwyno ardal cadarnhau 
hawliau yn SharePoint ble gall staff 
gael mynediad i wybodaeth. Caiff yr 
ardal yma ddiweddariadau rheolaidd 
gyda gwybodaeth yn cynnwys 
diwrnodau dathliadau/ymwybyddiaeth 
penodol. 

Oedran Anabledd Rhyw Statws priodasol  
neu bartneriaeth sifil

Hil

Beichiogrwydd  
a mamolaeth

Cyfeiriadedd 
rhywiol

Crefydd 
neu gred

Ailbennu 
rhyw

Aelodaeth 
Adferiad

Golygai dod yn aelod o Adferiad y gallwch gymryd rhan ac y bydd eich llais yn cael ei 
glywed drwy siapio gwasanaethau’r dyfodol yn lleol, drwy Gymru, a thrwy’r Deyrnas 
Unedig. Cynrychiolir Adferiad ar nifer o grwpiau strategol Cymreig ac ar draws y 
DU sy’n cynrychioli lleisiau ein gofalwyr. Mae Llywodraeth Cymru a Llywodraeth y 
Deyrnas Unedig yn gwrando ar Adferiad, ond golygai mwy o aelodau fwy o lais, mwy o 
awdurdod a mwy o ddylanwad ble mae’n bwysig.

Does dim cost i ddod yn aelod, ond rydym wastad yn croesawu unrhyw gyfraniad sy’n 
mynd tuag at uchelgais a chenhadaeth yr elusen. 

Cydgefnogaeth 
Ledled Cymru, mae rhwydweithiau lleol 
Adferiad yn cynnig cefnogaeth, cymorth 
ymarferol, a’r cyfle i rannu profiadau, i 
wneud ffrindiau newydd ac i ymgyrchu. 
Mae’r aelodaeth yn dal y rhwydweithiau 
gyda’i gilydd ac yn rhoi llais i’r cyfranogwyr 
ar sut rydym yn symud ymlaen.

Llais
Caiff aelodau’r cyfle i gymryd rhan yn ein 
harolygon a’n grwpiau ffocws. Golygai 
hyn y byddwn yn gofyn am eich barn a’ch 
profiadau i godi ymwybyddiaeth yn ein 
cenhadaeth ac i godi proffil Adferiad. Gall 
aelodau hefyd ethol Ymddiriedolwyr a 
chael y cyfle i ddod yn Ymddiriedolwr o 
dan gyfansoddiad Adferiad, sy’n golygu 
fod y bobl sy’n derbyn ein gwasnaethau 
yn llywodraethu’r tîm staff sy’n darparu’r 
gwasanaethau hynny.

Rydym yn ymfalchïo mewn bod yn elusen a arweinir gan ei haelodau, sy’n rhoi 
lleisiau ein haelodau yn ganolog i’n holl weithredoedd. Drwy ddod yn aelod, 
byddwch yn dod yn rhan o lais a rennir Adferiad sy’n cwmpasu miloedd o bobl 
yng Nghymru a Lloegr sy’n wynebu ystod o gyflyrau iechyd ac amgylchiadau 
cymdeithasol cymhleth sy’n cyd-ddigwydd. Byddwch yn cyflawni rôl ganolog 
drwy wthio am newid, rhannu profiadau a helpu i siapio ein gwaith.

Cymorth Ymarferol
Mae Adferiad yn cynnig ystod eang 
o wasanaethau i’r rhai hynny sydd â 
phroblemau iechyd meddwl, caethiwed, 
materion sy’n cyd-ddigwydd / cymhleth ac 
anghenion corfforol, ac i’w teuluoedd a’u 
gofalwyr.

Adnoddau Cyfyngedig
Fel aelod, byddwch yn derbyn adnoddau 
cyfyngedig, yn cynnwys newyddlen i 
aelodau, gwahoddiadau i’n digwyddiadau 
ymgyrchu lleol a chenedlaethol, ac 
adnoddau pellach. Cewch fynediad i’n 
‘Ardal Aelodau’ trwy ein gwefan.

Buddion  
Aelodaeth

Dewch yn 
Aelod!

Ein Staff

Wrth i Adferiad barhau i dyfu, mae’n bwysig 
ein bod yn monitro nid yn unig sut rydym 
yn ei wneud o safbwynt ein defnyddwyr 
gwasanaeth, ond o safbwynt mewnol staff. A 
chyda thîm o 671 o gyflogai, sy’n dal i gynyddu, 
mae’n amlwg bod llawer o leisiau i’w clywed!

Yn ysbryd meithrin amgylchedd sy’n ffynnu 
ar ddeialog agored a thwf parhaus, eleni fe 
benderfynon ni gynnal arolwg o’r holl staff i 

ddarganfod sut beth yw bod yn un o weithwyr 
Adferiad go iawn. Roeddem eisiau clywed 
yn uniongyrchol gan y bobl hynny sy’n gyrru 
ein sefydliad ymlaen gyda’u gwaith caled a’u 
hymroddiad ac i ddysgu o’r mewnwelediadau 
maent yn eu cynnig. Rhoddodd yr arolwg y 
cyfle i’r holl staff i rannu eu syniadau ar weithio 
i Adferiad gan eu hannog i rannu profiadau 
positif a chynigion adeiladol.

Credwn fod hapusrwydd a llesiant ein cyflogai yn rhan annatod o lwyddiant 
Adferiad. Fel sefydliad sy’n gwerthfawrogi ei bobl, rydym yn ymrwymo i 
sicrhau amgylchedd gwaith sy’n bositif ac yn foddhaus ar gyfer pob aelod 
o’n tîm.

Canfyddiadau’r Arolwg Staff

Roedd 18%  
o’r staff yn ofalwyr

Roedd gan 

53%  
brofiad byw o 

broblemau iechyd 
meddwl

Dywedodd 

89%  
o’r staff eu bod yn 

hapus yn eu rôl 
bresennol

Roedd 95%  
o’r staff yn cyd-

dynnu yn dda gyda’u 
cydweithwyr

Roedd  

82%  
o’r staff yn fodlon gyda’r 
cyfleoedd hyfforddiant a 
datblygiad a gynigiwyd 
iddynt

Fel lle i weithio, derbyniodd Adferiad sgôr 
cyfartalog o 4.1 seren allan o 5

Nododd y staff ein cynllun prynu 
a gwerthu gwyliau blynyddol fel y 
budd mwyaf gwerthfawr oedd ar 
gael iddynt, gyda sgôr cyfartalog o 

Roedd gan  

26%  
brofiad byw o gaethiwed

3.83/5

Yr hyn a ddywedodd ein staff oedd y pethau 
gorau am weithio i Adferiad

Teimlo’n rhan 
o dîm

Cyfl eoedd i 
dyfu

Helpu 
pobl

Cyfl awniad 
personol a 
boddhad swydd

z “Cwmni ardderchog gyda gwerthoedd a 
gweledigaeth wych!”

z “Teimlaf fy mod wedi tyfu dros y fl wyddyn ddiwethaf, 
mewn llwybr gyrfa na welais fy hun erioed yn ei 
gymryd. Mae’r gred mae eraill wedi ei roi ynof wedi 
rhoi’r dewrder i mi i ddatblygu fy sgiliau a thyfu.”

z “Mae’n braf gweld bod ein lles yn uchel ar yr agenda.”

z “Y sefydliad gorau rwyf wedi gweithio iddo.”

z “Rwy’n gweithio gyda phobl anhygoel, cefnogol sy’n 
gwneud pob dydd yn fuddiol.”

z “Mae’n teimlo fel lle derbyngar iawn i weithio ac rwy’n 
teimlo’n ffodus fy mod wedi dod o hyd iddo.”

“Ers ymuno ag Adferiad rwyf wedi derbyn croeso cynnes ac yn teimlo 
fel aelod gwerthfawr nid yn unig o’n tîm prosiect, ond yn Adferiad yn 
ei gyfanrwydd.”

“Pobl hyfryd sy’n gwneud i chi deimlo eich bod yn cael eich 
gwerthfawrogi.”

“Cefnogaeth a chyfeillgarwch ei aelodau staff.”

“Gallu gwneud swydd fy mreuddwydion.”

“Gweithio mewn sector ble mae gennych y gallu i wneud 
newidiadau positif i fywydau pobl sydd wir ei angen.”

“Gweld y canlyniad pan fyddwch wedi gweithio’n dda gyda 
defnyddiwr gwasanaeth.”

“Rwy’n hoffi  bod digon o gyfl eoedd i staff i arallgyfeirio.”

“Cyfl eoedd dysgu a datblygiad proffesiynol gwych.”

“Y cyfl eoedd i dyfu yn eich rôl a’ch gyrfa.”

“Cefnogi a helpu eraill i wneud newidiadau positif.”

“Gwneud gwahaniaeth i fywydau pobl.”

“Mae helpu cleientiaid a defnyddwyr gwasanaeth gyda’u hiechyd meddwl yn 
rhoi boddhad mawr.”

Rhoddodd yr arolwg nid 
yn unig fewnwelediadau 

hynod werthfawr i ni, ond 
tynnodd sylw hefyd at 

feysydd i’w dathlu ac i’w 
gwella. Mae hyn yn ein 

galluogi i osod targedau 
ar gyfer y fl wyddyn nesaf 

i sicrhau gwelliannau 
parhaus ar gyfer ein 

gweithwyr i gyd.

Tystebau Staff

Datblygiad y 
Gweithlu

Adborth
“Hyfforddwr gwych, ac rwyf wastad wedi 
dod oddi-yno yn teimlo’n fwy gwybodus. 
Mae ei steil rhyngweithiol yn gwneud yr 
hyfforddiant yn bleserus iawn.”

“Roedd yr hwylusydd yn wych, gyda 
gwybodaeth ragorol o’r pwnc. Roedd y 
cwrs wedi ei osod allan yn dda iawn.”

Bu’r flwyddyn 2022-23 yn arbennig 
o gyffrous gan bod y galw am ein 
cynigion hyfforddiant mewnol ac allanol 
wedi cynyddu. Tra bu ein prif ffocws ar 
ddatblygiad ein gweithlu, rydym hefyd 
wedi darparu cyrsiau hyfforddiant wedi 
eu teilwra ar gyfer gweithwyr proffesiynol 
allanol. Mae’r gair da ynghylch ansawdd 
ein hyfforddiant wedi cyfrannu at 
ymchwydd mewn ymholiadau ac 
archebion hyfforddiant.

“Diolch am ddarparu plethora o 
wybodaeth berthnasol ar draws 
nifer o sectorau. Mae’r wybodaeth a’r 
ddealltwriaeth sydd gennych am yr holl 
bynciau rydych chi’n eu cyflwyno yn rhoi 
amgylchedd dysgu deinamig i ni sydd 
ddim yn llinog ac undonog. Diolch eto am 
eich sgyrsiau huawdl a’ch presenoldeb fel 
cyswllt diogelu.”

Eleni, rydym wedi cynnig mwy o gyrsiau 
i’n staff nag erioed o’r blaen ac wedi 
ehangu portffolio’r hyfforddiant sydd 
ar gael.  Roedd y detholiad ehangach 
yn cynnwys cyrsiau ar ‘Iechyd Meddwl 
yn y Gweithle’, ‘Rheoli Perfformiad Tîm’ 
a ‘Cynnal Ymchwiliadau Proffesiynol’, a 
cafodd pob un ohonynt dderbyniad da fel 
rhan o’n rhaglen reoli newydd.

Mae gan Adferiad a’i sefydliadau rhagflaenol enw da ers tro am 
ddarparu hyfforddiant o safon uchel mewn Defnydd Sylweddau a 
Iechyd Meddwl.

Hyfforddiant Mewnol

4,692 Awr
o hyfforddiant wedi 
ei ddarparu

3,677
o e-gyrsiau wedi 
eu cymryd

100%
o’r mynychwyr 

yn cymeradwyo’r 
hyfforddiant ac yn mynegi 

eu bodlonrwydd gyda 
safon yr hyfforddiant a 

ddarparwyd

Hyfforddiant Allanol
Yn Adferiad, rydym yn falch o gynnig Rhaglen Datblygu Gweithlu sy’n rhoi mynediad i 
ystod o gyrsiau rhad ac am ddim, sydd wedi eu hariannu’n llawn gan Fwrdd Cynllunio 
Camddefnydd Sylweddau Ardal Gogledd Cymru a’i bartneriaid. Darperir y cysiau gan 
hyfforddwyr Adferiad, rhai ohonynt wedi’u hachredu. Mae’r cyrsiau i gyd yn rhad ac am 
ddim i bob sefydliad ar draws chwe sir Gogledd Cymru. Wrth edrych ymlaen, mae’n 
gyffrous ein bod yn ehangu ein darpariaeth hyfforddi ar draws Gogledd Cymru ac yn 
croesawu cyfleoedd i weithio ochr yn ochr gyda llawer mwy o sefydliadau.

Wrth i ni symud ymlaen i mewn i 2023-
24, rydym yn ehangu ein cynnig o gyrsiau 
achrededig i’r sefydliadau partner, gan 
ddarparu ystod ehangach o ddewis ar 
eu cyfer. Hefyd, rydym yn diweddaru ein 
cyrsiau presennol i gyd-fynd â’r tueddiadau 
esblygol mewn defnydd sylweddau. Er 
mwyn diwallu’r anghenion hyn, rydym wedi 
cyflwyno cyrsiau newydd megis 'Vaping & 
E-Cig', ‘Hunan Esgeuluso’ a ‘Gweithio Mewn 
Partneriaeth’. Rydym hefyd wedi gwella ein 
cyrsiau presennol, gan ymgorffori trosolwg 
o becyn cymorth TrACE i’n hyfforddiant 
Profiadau Niweidiol yn Ystod Plentyndod 
(ACE). Mae’r adborth cychwynnol gan 
y comisiynydd wedi bod yn hynod 
gadarnhaol, gan gadarnhau gwerth ein 
hymdrechion. 

Yn ogystal â’n cynigion hyfforddiant 
allanol safonol, rydym hefyd yn darparu 
hyfforddiant wedi’i deilwra i sefydliadau 
partner yn seiliedig ar eu ceisiadau 
penodol. Un enghraifft nodedig o hyn oedd 
ein tendr llwyddiannus yn ddiweddar i 
ddarparu hyfforddiant ‘Ymwybyddiaeth 
Hunanladdiad – Hyfforddi’r Hyfforddwr’ 
i staff a phreswylwyr HMP Berwyn yn 
Wrecsam. Fe wnaethom ddatblygu sesiwn 
hyfforddi gynhwysfawr yn y Gymraeg a’r 
Saesneg, a gynhaliwyd bedair gwaith. 

“Mwynheais y cwrs lefel dau, dau 
ddiwrnod, a ddarparwyd wythnos 
ar wahân, yn fawr iawn. Roedd 
cynnwys a strwythur y cwrs wedi 
ei wneud mewn trefn rhesymegol 
gyda phob tasg yn adeiladu tuag 
at y nesaf. Roedd y deunyddiau’n 
gyfredol ac yn berthnasol iawn.”

Y nod oedd i roi’r wybodaeth a’r sgiliau 
angenrheidiol i’r cyfranogwyr i ddarparu 
rhaglen ymwybyddiaeth hunanladdiad o 
fewn y carchar, er budd eu cymheiriaid a’u 
cydweithwyr.

Comisiynodd Heddlu Gogledd 
Cymru ddatblygiad Rhaglen Addysg 
Ymwybyddiaeth Alcohol a Rhaglen Addysg 
Defnydd Sylweddau newydd. Er mwyn 
sicrhau gweithrediad effeithiol, cynhaliwyd 
dau gwrs ‘Hyfforddi’r Hyfforddwr’ i gefnogi 
staff Heddlu Gogledd Cymru i gyflwyno a 
defnyddio’r rhaglenni newydd. Yn ogystal, 
darparwyd sesiwn hyfforddiant Rheoli 
Dicter i ategu’r ddwy raglen. Dangosodd yr 
adborth o’r digwyddiad 3 diwrnod lefelau 
bodlonrwydd uchel, gyda phob ardal yn cael 
eu sgorio’n 100%.

“Roedd y tiwtor yn broffesiynol, yn 
hynod wybodus a’i brwdfrydedd 
yn heintus. Roedd hyn yn creu 
arddull dysgu hamddenol, o 
ystyried deunydd y pwnc all fod yn 
eithaf emosiynol ar adegau.”

Yn y flwyddyn sydd i ddod, mae’r tîm 
hyfforddi wedi ymrwymo i wella arbenigedd 
y tîm ac i feithrin mwy o “arbenigwyr” all 
rannu eu gwybodaeth a’u sgiliau gyda 
chydweithwyr. Cyflawnir hyn drwy gyrsiau 
“Hyfforddi’r Hyfforddwr” ychwanegol a 
mentrau mentora. Cynhelir ein hyfforddiant 
gan hyfforddwyr profiadol sy’n cadw i 
fyny â thueddiadau cyfredol, ymchwil, ac 
arferion sy’n seiliedig ar dystiolaeth. Rydym 
yn ymroddedig i ddatblygiad parhaus ac i 
ddarparu hyfforddiant o ansawdd uchel. 

Ein Gwirfoddolwyr

Ond beth sy’n gwneud ein gwirfoddolwyr 
ni’n arbennig yw eu persbectif unigryw. 
Mae gan lawer o’n gwirfoddolwyr brofiad 
personol o ddefnydd sylweddau a heriau 
iechyd meddwl, sy’n eu galluogi i sefydlu 
cysylltiadau dwfn gyda’n defnyddwyr 
gwasanaeth. Yn ogystal, mae ein 
gwirfoddolwyr yn profi ymdeimlad o 
gyflawniad wrth iddynt gael effaith bositif ar 
eraill, sy’n gwella eu llesiant eu hunain.

Mae’r diddordeb mewn gwirfoddoli 
wedi cynyddu’n fawr eleni, a’r 
rhifau’n brawf o hynny:

 z Dros y flwyddyn ddiwethaf, helpodd 
85 o wirfoddolwyr i gefnogi ein 
gwasanaethau.

 z Fe helpodd y gwirfoddolwyr hyn i 
gefnogi 35 o’n gwasanaethau ar draws 
Cymru a Swydd Gaerhirfryn

 z Roedd hyn yn gyfanswm o 4,974 o oriau 
gwirfoddolwyr wedi eu rhoi i Adferiad

Ar hyn o bryd mae gennym 100 o 
wirfoddolwyr gweithredol ac 18 o 
wirfoddolwyr sy’n cysgodi staff yn weithredol 
i ddysgu mwy am y gwaith ardderchog 
rydym yn ei wneud.

Mae ein gwirfoddolwyr yn cyfrannu’n 
sylweddol i’n sefydliad a’i wasanaethau, 
gyda rhai ohonynt yn cael eu cyflogi 
gennym ni’n nes ymlaen. Yn ystod y 
flwyddyn gyfredol, mae 23 gwirfoddolwr 
wedi cael eu cyflogi gan Adferiad, gan 
sicrhau swyddi fel cymorthyddion adferiad, 
cwnselwyr yn ein gwasanaeth Cyfle Cymru, 

oedolion addas, a mentoriaid cymheiriaid 
o fewn ein tîm. Mae’r cynnydd hwn nid yn 
unig yn galonogol, ond hefyd yn amlygu 
ein gwerthfawrogiad o’u brwdfrydedd a’u 
hymroddiad parhaus. 

Academi Adferiad
Eleni, mae Academi Adferiad wedi 
cyrraedd carreg filltir newydd. Cwblhaodd 
20 unigolyn ein cwrs hyfforddiant dwys 12 
wythnos achrededig gan ennill ardystiad 
Lefel 2 mewn Deall Camddefnydd 
Sylweddau. Ond nid dyma ddiwedd 
y stori – rhoddwyd y wybodaeth a’r 
sgiliau roedd ein gwirfoddolwyr wedi 
eu hennill ar waith yn ystod profiad 
gwirfoddoli 10 wythnos yng nghalon 
gwasanaethau amrywiol Adferiad. 

Mae effaith y gweithgaredd diweddar 
hwn yn dweud llawer – mae dau o’n 
gwirfoddolwyr wedi sicrhau cyflogaeth 
gydag Adferiad ers hynny, gydag wyth 
yn parhau i roi o’u hamser a’u doniau 

Mae gwirfoddolwyr yn chwarae rôl hanfodol o fewn Adferiad, gan gyfrannu’n 
sylweddol i’n gwasanaethau, i’n cleientiaid a’n staff. Maent yn gweithredu 
fel aelodau gwerthfawr o’n tîm, yn ein cynrychioli ac yn eirioli dros bŵer 
trawsnewidiol gwirfoddoli. Mae’r gwirfoddolwyr yn helpu i liniaru llwyth gwaith 
ein staff yn sylweddol, boed hynny drwy helpu gyda thasgau gweinyddol, neu’n 
hwyluso gweithgareddau grŵp. 

fel gwirfoddolwyr ymroddedig o fewn ein 
gwasanaethau.

Beth sy’n gosod Adferiad ar wahân yw ei 
genhadaeth unigryw – i bontio’r bwlch 
ar gyfer y rhai hynny sy’n edrych am yrfa 
yn y drydedd sector. Boed chi’n cyrraedd 
gyda’r cymwysterau ond diffyg profiad, 
neu’n dod â phrofiadau byw sydd eto i’w 
defnyddio mewn lleoliad proffesiynol, bydd 
croeso cynnes i chi yn Academi Adferiad. 
O fewn yr Academi, nid yn unig bydd 
cyfranogwyr yn ennill y cymwysterau maent 
eu heisiau, byddant hefyd yn ennill profiad 
amhrisiadwy yn y byd go iawn o fewn ein 
gwasanaethau ar draws Cymru. Nid yw 
Academi Adferiad yn ymwneud â 
hyfforddiant yn unig; mae 
hefyd am drawsnewid 
bywydau a 
grymuso’r 
dyfodol. 

Wythnos y Gwirfoddolwyr
Cawsom amser gwych yn dathlu ein 
gwirfoddolwyr yn ystod ein Wythnos 
Gwirfoddolwyr eleni. Cafodd ein holl 
wirfoddolwyr eu cydnabod am eu 
hymdrechion a’u hymroddiad i Adferiad 
a’u rheolwyr gwasanaeth dros y flwyddyn, 
gan dderbyn tystysgrifau a gwobrau. 
Cydnabyddwyd lawer o’r gwirfoddolwyr 
hefyd am eu hymdrech i wirfoddoli yn eu 
siroedd a chawsant eu gwobrwyo mewn 
cyflwyniad gan lywodraethwyr lleol. 
Llongyfarchiadau i’n holl wirfoddolwyr a 
diolch enfawr i chi am eich hymrwymiad 
a’ch hymroddiad!

Rwyf wedi mwynhau gwirfoddoli gydag Adferiad yn 
fawr. Mae’n awyrgylch gwirioneddol bositif and mae’n 
hynod werthfawr i gefnogi’r grŵp ar eu taith adferiad. 
Mae’r staff yn gefnogol iawn a bob amser ar gael i ateb 
unrhyw gwestiynau sydd gen i. Mae’n glir iawn eu bod yn 
gofalu’n wirioneddol am bob unigolyn. 

Mae gwirfoddoli wedi fy helpu i ddysgu ac i ddeall mwy am weithio gydag eraill, 
mewn grwpiau, a sut i siarad gydag a chefnogi pobl. Mae wedi bod am gael hwyl a 
chwerthin. Rwyf wedi gwerthfawrogi’r gefnogaeth rwyf wedi ei dderbyn gan y tîm 
staff, sydd wedi fy helpu ar lefel bersonol hefyd. Mae’n gweithio’r ddwy ffordd, rhoi a 
derbyn. Mae gwirfoddoli’n rhoi’r ysgogiad a’r ymdeimlad o bwrpas i mi i fynd allan 
o’r tŷ, yn gwybod fy mod yn helpu pobl.

Roeddwn yn chwilio am rolau gwirfoddoli, 
gan ddod o hyd i Adferiad drwy fy mhrifysgol. 
Roedd yr Academi wedi ei strwythuro mor dda 
gyda hyfforddwyr yn rhoi 100%. Roedd pawb yn 
gyfeillgar ac fe agorodd yr Academi fy llygaid i 
nifer o opsiynau gyrfa eraill.

Rwyf wedi dod i adnabod cymaint o bobl 
anhygoel, drwy gerdded ar hyd cymaint o 
wahanol lwybrau bywyd – mae’n hyfryd gallu 
rhoi rhywfaint o’n amser i helpu, a rwy’n cael 
cymaint yn ôl. Mae’n hyfryd gallu rhoi rhywbeth 
yn ôl i’n nghymuned. 

Ni allech 
ddisgrifio budd 

gwirfoddoli 
mewn geiriau 

yn unig.

Y flwyddyn mewn rhifau.

17,774

168,327

351
773

21

aelod staff 
newydd

o staff yn 
gweithio yn 

Adferiad

cyfeiriad newydd 
bob dydd

o gleientiaid wedi 
eu cefnogi yn y 

flwyddyn ddiwethaf

ymgysylltiad gyda 
chleientiaid



19Adroddiad Effaith

72,465
£15,597,353

26

30,628

27,000
54,806

ymwelydd i’n 
gwefan

Cyllid wedi ei 
sicrhau ar gyfer

...werth cyfanswm o

ymweliad i’n 
proffil Twitter

o ddilynwyr ar draws y 
cyfryngau cymdeithasol

o bobl wedi eu cyrraedd 
drwy ein tudalennau 
cyfryngau cymdeithasol

cytundeb newydd…



20 Adroddiad Effaith

Datblygiadau 
Gwasanaeth 
Newydd

Lansio Gwasanaethau Newydd

Llys Glan-Yr-Afon 
Ein Cynllun Gofal Ychwanegol cyntaf, Llys 
Glan yr Afon, yn Y Drenewydd, Powys (48 
gwely). Mae hwn yn wasanaeth 24-awr 
gyda 400 awr o ofal yn cael eu darparu’n 
wythnosol.

Cylchoedd Cefnogaeth ac 
Atebolrwydd
Y ni yw darparwyr Cymru ar gyfer prosiect 
Gwasanaeth Carchardai a Phrawf Ei 
Mawrhydi sy’n anelu i ddarparu cefnogaeth i 
oedolion agored i niwed sydd ar brawf.

Caniad Caerdydd a’r Fro
Mae hwn yn estyniad o’n model yng 
Ngogledd Cymru i ddarparu cefnogaeth 
i bobl sydd â phroblemau iechyd meddwl 
i fod yn rhan o gynllunio a darparu 
gwasanaethau.

Ymchwil i Gamblo gan Gyn-filwyr
Mae hon yn bartneriaeth arloesol newydd 
gyda Phrifysgol Abertawe i gynnal ymchwil 
in gamblo yn y gymdeithas cyn-filwyr ac i 
ddarparu ‘wrap’.

24/7 Tai â Chymorth Iechyd Meddwl 
(Caerdydd)
Mae hwn yn gynllun pwrpasol sy’n darparu 
gefnogaeth i unigolion sydd â phroblemau 
iechyd meddwl ac anghenion gofal personol 
i fyw yn annibynnol.

Cefnogaeth cymorth yn ôl yr angen 
Tîm Iechyd Meddwl Cymunedol (Bro 
Morgannwg)
Ein gwasanaeth cymorth tai cyntaf ym 
Merthyr sy’n cynnig cymorth yn ôl yr angen 
yn y gymuned i bobl i gael mynediad i 
wasanaethau iechyd meddwl eilaidd i’w 
galluogi i gynnal eu tenantiaeth.

Gwasanaeth Tai 24/7 i’r rhai sy’n 
gadael Gofal (Merthyr) 
Ein llety â chymorth penodol cyntaf ar 
gyfer pobl ifanc a phlant, a’n gwasanaeth 
tai cyntaf ym Merthyr i gefnogi plant a 
phobl ifanc sydd â phrofiad o ofal i fyw yn 
annibynnol. 

Llety Byw â Chymorth 24/7 
Abergorki (RCT) 
Y gwasanaeth tai cyntaf yng Nghymru yn 
benodol ar gyfer pobl sydd â phroblemau 
defnydd sylweddau a iechyd meddwl sy’n 
cyd-ddigwydd. Mae hwn yn wasanaeth 24/7 
i 5 person i fyw yn annibynnol yn RCT.

Budd-dal, Cyllid a Dyled (Cymru) 
Wedi’i ddarparu mewn partneriaeth gyda 
St. Giles, mae’r gwasanaeth cyngor ariannol 
hwn ar gyfer pobl ar draws Cymru sydd o 
fewn y gwasanaeth prawf (wedi’i ariannu 
gan Wasanaeth Carchardai a Phrawf ei 
Mawrhydi).

Yn 2022-2023, llwyddom 
i sicrhau cyllid ar gyfer 

26 contract, â chyfanswm 
gwerth o £15,597,353.34. Mae 

hyn yn cynnwys 11 estyniad 
neu ychwanegiad i gontractau 

presennol, a 14 contract neu 
wasanaeth newydd. Mae hyn yn 

cynnwys yr uchafbwyntiau a ganlyn:

Cadw Gwasanaethau Presennol

Ehangu’r Gwasanaeth

Y Gwasanaeth Di-Waith
Cadw ein gwasanaeth Di-Waith Cyfle 
Cymru i gefnogi pobl gydag anghenion 
defnydd sylweddau a iechyd meddwl i 
gael mynediad i hyfforddiant, addysg a 
chyfleoedd cyflogaeth.

Cefnogaeth Galwedigaethol 
Caerdydd
Parhad ein gwasanaeth cefnogi iechyd 
meddwl garddwriaethol a ddarperir ar dir 
Amgueddfa Sain Ffagan a gwasnaethau 
llywio cymdeithasol sy’n gweithredu ar 
draws Caerdydd.

CAMFA (Plant a Phobl Ifanc)
Ehangu ein gwasnaeth Cwnsela a 
Chymhelliant ar gyfer Caethiwed yng 
Ngogledd Cymru i gynnwys darpariaeth 
cwnsela penodol ar gyfer rhai 16-18 oed.

Allgymorth Pendant Bae’r Gorllewin, 
Abertawe 
Ehangu ein Gwasanaethau Triniaeth 
Defnydd Sylweddau Bae’r Gorllewin i 
gynnwys gweithiwr allgymorth pendant.

Gwasanaeth Triniaeth Integredig 
Defnydd Sylweddau i Blant a Phobl 
Ifanc (Powys) 
Parhad ein partneriaeth gyda 
Kaleidoscope sy’n darparu opsiynau 
triniaeth Haen 1-4 ar gyfer pobl sydd 
â phroblemau cyffuriau ac alcohol yn 
Mhowys. Mae Adferiad yn darparu’r 
gwasanaeth hwn yn benodol ar gyfer 
plant a phobl ifanc. 

Gofod Cynnes ar gyfer Pobl o 
Gefndiroedd Ethnig Lleiafrifol 
(Caerdydd)
Grant bach gan y Grid Cenedlaethol i 
helpu pobl o gymunedau ethnig lleiafrifol 
yn Ngherdydd i gael mynediad i ofod 
cynnes a chefnogaeth i geisio am grantiau 
tlodi tanwydd.

Uchelbwyntiau  
ein Gwasnaethau
Gwasnaethau Cyfiawnder Troseddol
Mae Adferiad yn parhau i weithio yn y 
maes heriol hwn drwy wasanaethau 
lleol megis Ty’n Rodyn, Tŷ Adferiad, 
a’n gwaith gyda’r St. Giles Trust ar y 
gwasanaeth budd, cyllid a dyled, a thrwy 
ein Gwasanaeth Oedolyn Priodol yn 
ardaloedd Heddlu De Cymru, Dyfed Powys 
a Gwent. Mae ein gwasanaeth Dyfodol yn 
gweithredu o fewn carchardai statudol De 
Cymru a’n gwasanaeth mewngymorth 
i HMP Berwyn yn Wrecsam yn cyflawni 
deilliannau rhagorol.

Parhaodd Gwasanaeth Oedolyn Priodol 
Adferiad i ddarparu yn ardaloedd Heddlu 
De Cymru, Dyfed Powys a Gwent. Yn ystod 
2022/23 rydym wedi darparu gwasanaeth 
i gyfanswm o 3,157 oedolyn agored i niwed 
yn ystod eu cadw a’u cwestiynu gan yr 
heddlu, ac wedi darparu hyfforddiant i 
51 unigolyn ar draws Cymru. Yn ystod y 
cyfnod hwn rydym hefyd wedi cyflwyno 
pedair sgwrs allanol i brifysgolion ac 
awdurdodau lleol.

Roeddem yn falch iawn o fod wedi bod 
yn llwyddiannus mewn tendr gan y 
Weinyddiaeth Gyfiawnder i ddarparu 
rhaglen cylchoedd cefnogaeth ac 
atebolrwydd (Circles of Support and 
Accountability / COSA). Mae hon yn raglen 
ar gyfer Cymru gyfan sy’n mynd i’r afael ag 
ymddygiadau rhywiol niweidiol a bydd y 
ddarpariaeth yn cychwyn yn 2023/24.

Gwasnaethau Gofalwyr
Mae Adferiad wedi cael £147,787 ar gyfer 
gwasnaethau gofalwyr ar draws Sir 
Gaerfyrddin. Mae hwn yn ddatblygiad 
newydd a dendrwyd yn ddiweddar gan yr 
awdurdod lleol a disgwylir iddo ddechrau 
yn 2023/24

Gamblo Problemus
Yn Ionawr 2022, cafodd Adferiad grant 
GambleAware ar gyfer ei brosiect 
peilot i ddarparu adsefydlu preswyl 
ar gyfer oedolion sy’n cyflwyno gydag 
anhwylderau a chymhlethdodau gamblo. 
Mae hwn yn brosiect tair blynedd fydd yn 
ymestyn darpariaeth y National Gambling 
Treatment Service (NGTS) sydd wedi’i 
anelu at oedolion gyda phroblemau 
gamblo ac anhwylderau defnydd alcohol/
neu sylweddau.

Mae’r prosiect yn galluogi unigolion i 
reoli eu triniaeth eu hunain ac i symud 
ymlaen ar eu cyflymder eu hunain. Gall 
defnyddwyr gwasanaeth, ynghyd â’u 
teuluoedd a’u ffrindiau, gymryd rhan 
weithredol yn y broses cynllunio gofal, 
gan greu system sydd wedi ei theilwra 
ar gyfer y person mewn angen. Yn 
ystod y flwyddyn gyntaf o weithredu, 
derbyniodd y gwasanaeth hwn fwy na 140 
o atgyfeiriadau.

Gwasanaethau Triniaeth
Mae Adferiad yn parhau i gynnig ystod 
eang o gefnogaeth i unigolion y mae’r 
defnydd o sylweddau’n effeithio’n 
negyddol ar eu bywydau, yn strategol 
ac yn y gymuned. Mae’r gwasanaeth 
yn gweithio’n agos gyda’n partneriaid, i 
ddarparu cymorth i’r rhai hynny dros 18 
oed, gan ddarparu model gofal lleihau 
niwed sy’n seiliedig ar y model gofal 
Minnesota. Mae gweithredu rhaglen 
gyflym un i un lleihau niwed yn y maes 
NPT wedi cynyddu gallu’r gwasanaeth 
i ymateb i nifer uwch o atgyfeiriadau. 
Yn ystod 2022-2023, cefnogodd y 
gwasanaethau triniaeth ar draws Bae 
Abertawe 1000 o unigolion gyda mwy na 
250 atgyfeiriad newydd yn uniongyrchol. 

Gofal Cartref
Mae Adferiad Recovery yn darparu 
gwasanaethau gofal cartref ar draws 
Cymru. Mae’r rhain yn gymysgedd o 
wasanaethau yn ôl yr angen, cefnogaeth 
mewn llety a rennir ac, yn fwy diweddar, 
datblygu gwasanaethau gofal 
ychwanegol.

Yn 2022/23, roeddem yn llwyddiannus 
mewn datblygu gwasanaethau newydd 
yng Ngwasanaeth Byw â Chymorth 
Caerdydd, Gwasanaeth Byw â Chymorth 
Treorci, ac yn Llys Glan yr Afon, sy’n 
Gynllun Gofal Ychwanegol. 

Rhaglenni Cyn-Filwyr
Mae ein gwaith gyda chyn-filwyr yn 
parhau ar draws Cymru gyda darpariaeth 
a mentora cymheiriaid drwy Change 
Step, a thrwy gefnogi grwpiau lleol 
a sefydliadau newydd fel partner 
strategol yn rhaglen ‘Positive Pathways 
Programme’ yr Armed Forces Covenant 
Fund Trust. Yn rhan o’r Veterans’ Mental 
Health and Wellbeing Fund, mae’r rhaglen 
Positive Pathways yn ariannu prosiectau 
sy’n datblygu a chynnal gweithgareddau 
i gefnogi iechyd meddwl a llesiant cyn-
aelodau’r lluoedd arfog, gan annog cyn-
filwyr i fynd allan a bod yn weithgar. 
Fel rhan o’r rhaglen hon, mae Adferiad 
yn cefnogi sefydliadau llai i geisio am 
gyllid prosiect ac yn cefnogi ymgeiswyr 
llwyddiannus i gyflawni eu hamcanion. 

Gwasanaethau Pobl Ifanc 
Mae Adferiad yn darparu ystod o 
wasanaethau i bobl ifanc i’r rhai hynny 
sydd â phrofiad o iechyd meddwl, defnydd 
sylweddau a/neu y system gyfiawnder 
troseddol yng Nghymru.

Mae ein Gwasanaethau Defnydd 
Sylweddau i Bobl Ifanc ar gael i bobl 
ifanc sy’n profi, neu mewn perygl o brofi 
problemau gyda defnydd sylweddau. Mae 
ein Gwasanaethau Ymyrraeth Gynnar 
Mewn Seicosis yn cefnogi pobl ifanc a’u 
brodyr a’u chwiorydd drwy beth all fod yn 
amser dychrynllyd i’r teulu cyfan.

Yn newydd i bortffolio Adferiad, mae 
llety â chymorth 24 awr y dydd i blant 
a phobl ifanc ym Merthyr Tudful sy’n 
cefnogi pobl ifanc sydd â phrofiad o 
ofal i symud ymlaen i fyw’n annibynnol. 
Mae gennym hefyd y gontract ar gyfer 
yr Hyb Addysg Gamblo Gymreig gyntaf 
i blant a phobl ifanc. Mae’r gwasanaeth 
hwn wedi ei ddylunio i addysgu, i 
hyrwyddo’r gefnogaeth sydd ar gael, 
ac i gynnig gwybodaeth ar arwyddion 
cynnar caethiwed gamblo a’r niweidiau 
cysylltiedig mewn plant a phobl ifanc.

Trwy ein partneriaeth gyda Mental Health 
UK, rydym wedi darparu 171 o sesiynau 
cefnogaeth trwy ein rhaglen Bloom and 
Your Resilience ar gyfer plant a phobl 
ifanc mewn ysgolion, colegau, CAMHS a 
llwybrau rhagoriaeth mewn chwaraeon. O 
Ebrill 2023, rydym wedi cytuno i ehangu 
ein cylch gorchwyl i gefnogi grwpiau 
ieuenctid cymunedol, fydd yn sicrhau 
fod ein rhaglen yn hygyrch mewn nifer o 
leoliadau. 

Rydym hefyd wedi bod yn llwyddiannus 
yn ymestyn ein gwasanaeth cwnsela 
CAMFA i blant a phobl ifanc dros 14 
mlwydd oed yng ngogledd Cymru – 
gwasanaeth sydd wedi ei groesawu a sydd 
wir ei angen.

Uchelbwyntiau  
ein Gwasnaethau
Rhaglenni Cyflogaeth – Cyfle Cymru
Daeth y gwasanaeth hwn i ben yn ystod 
haf 2022, ond gyda gwaith rhagorol wedi ei 
wneud wrth ddatblygu cynigion newydd 
a dangos angen. Llwyddodd Adferiad i 
dendro am 5 o’r 7 lot yn y ‘Gwasanaeth Di-
waith’ newydd a ariannwyd gan Lywodraeth 
Cymru a ddisodlodd y rhaglen a ariannwyd 
gan yr Undeb Ewropeaidd ddaeth i ben 
wedi Brexit. 

Mae Adferiad yn arwain ar ddarparu 
prosiect raddfa fawr gan ein cyd-aelodau 
DACW ar draws pum ardal lot ar draws 
Cymru ac yn darparu’r rhaglen Cyfle 
Cymru’n uniongyrchol yng Ngogledd 
Cymru, gyda Kaleidoscope ym Mhowys, 
gyda Barod a Kaleidoscope yng 
Nghaerdydd a Bro Morgannwg, a chyda 
Barod yn y Bae’r Gorllewin a Dyfed. Mae’n 
parhau i fod y gwasanaeth mwyaf mae 
Adferiad erioed wedi ei ddarparu – yn 
nhermau ei werth a’i faint daearyddol.

Mae Gwasanaeth Di-waith Llywodraeth 
Cymru yn ariannu rhaglen sy’n adeiladu 
ar ein llwyddiant sylweddol wrth ddarparu 
ymyriadau mentora cymheiriaid effeithiol. 
Trwy fentora, hyfforddi, cefnogaeth 
cyflogaeth a gwirfoddoli, mae Cyfle Cymru’n 
anelu i helpu pobl sydd â phrofiad o 
gamddefnydd sylweddau ac anawsterau 
iechyd meddwl i gael i mewn i, neu yn 
agosach at, waith.

O ddechrau’r prosiect hwn yn Awst 2016 
i ddiwedd y prosiect yng Nghorffennaf 
2022, mae Cyfle Cymru wedi denu mwy na 
13,000 cofrestriad ar draws y pum ardal lot. 
Darparwyd dros 268,570 awr o gefnogaeth, 
bron i 15,000 o gymwysterau achrededig 
ac anachrededig wedi eu dyfarnu ers i’r 
rhaglen gychwyn, 1,272 o bobl wedi eu 
cefnogi i mewn i gyflogaeth, gyda 2,495 

yn ennill profiad o waith neu wirfoddoli a 
5,365 o bobl yn derbyn cefnogaeth ar gyfer 
anghenion sy’n cyd-ddigwydd.

Gwasanethau Cleifion Mewnol a 
Phreswyl
Mae Hafan Wen – ein canolfan 
ddadwenwyno a thriniaeth sydd wedi’i 
hadeiladu’n bwrpasol yn Ysbyty Maelor 
Wrecsam, sy’n ddarparu gwasanaethau i 
gleifion o ar draws Gogledd Cymru drwy 
gytundeb tymor-hir gyda Bwrdd Iechyd 
Prifysgol Betsi Cadwaladr. Mae Hafan Wen, 
fel uned arbenigol â rheolaeth feddygol 
hefyd yn darparu cefnogaeth uchel i 
gleifion o ar draws y Deyrnas Unedig a thu 
hwnt. Mae pryderon sylweddol ynghylch 
cyflwr yr adeilad yn Hafan Wen, ac mae 
trafodaethau yn mynd rhagddynt gyda 
pherchennog y safle – Bwrdd Iechyd 
Prifysgol Betsi Cadwaladr – i gynllunio ar 
gyfer gwaith adferol.

Parkland Place, Swydd Gaerhirfryn – ein 
canolfan ddadwenwyno a thriniaeth yn 
ngerddi hardd Withnell, Chorley. Mae’n 
parhau i ddarparu cefnogaeth o safon 
uchel ac rydym wedi ailddatblygu’r safle 
hwn yn 2022/2023 i gynyddu’r capasiti, 
wedi i ni fod yn llwyddiannus gyda nifer o 
dendrau i ddarparu gofal i gleifion mewnol 
ar gyfer awdurdodau ar draws Lloegr. Mae’r 
gwasanaeth yn cynnig 23 ystafell gyda llety 
a gofal o safon uchel iawn erbyn hyn.

Agorodd Parkland Place ei ddrysau yn 2018 
ac mae’n perfformio’n dda gyda contractau 
statudol a chleientiaid sy’n talu’n breifat. 

Rydym, ar draws ein gwasanaethau Cleifion 
Mewnol a Phreswyl, wedi cefnogi dros 
960 o gleientiaid ac wedi darparu 13,478 o 
nosweithiau gwely. 



25Adroddiad Effaith

Tai
Yn ystod y flwyddyn, darparodd Adferiad 
Recovery 15 contract Grant Cefnogaeth 
Tai yn Ynys Môn, Gwynedd, Conwy, Sir 
Ddinbych, Sir Y Fflint, Wrecsam, Caerdydd, 
Powys, Sir Gaerfyrddin, Pen-y-bont, 
Castell-nedd Port Talbot a Sir Benfro. 
Cafodd 70 o gleientiaid fynediad i’r 
gwasanaeth llety â chymorth gyda mwy 
na 40 eiddo ‘symud ymlaen’. Gwnaethom 
hefyd ddarparu nifer o gontractau 
cefnogaeth yn ôl yr angen i dros 400 o 
gleientiaid yn eu cartrefi eu hunain.

Yn ystod 2022/23, roeddem yn 
llwyddiannus gyda’n tendr ar gyfer 
Gwasanaeth Grant Cymorth Tai ym Mro 
Morgannwg, i ddarparu cefnogaeth i 
unigolion sy’n profi materion iechyd 
meddwl, sy’n ddigartref neu mewn perygl 
o fod yn ddigartref. 

Rydym hefyd wedi ailstrwythuro 
ac ailgomisiynu Gwasanaeth Atal 
Digartrefedd Wrecsam er mwyn darparu’n 
well ar gyfer yr unigolion hynny sy’n 
ddigartref neu mewn perygl o fod yn 
ddigartref. 

Amser i Newid Cymru
Yn 2022/23 gwelwyd y ddegfed flwyddyn 
lawn o weithredu ‘Amser i Newid Cymru’, 
menter sy’n anelu at leihau stigma a 
gwahaniaethu ym maes iechyd meddwl, 
a ddarparwyd mewn partneriaeth gyda 
Mind Cymru. Mae’r prosiect wedi rhagori 
ar bob targed am y flwyddyn ar gyfer 
pob colofn a reolir gan y tîm Cymunedol 
ac Ymgysylltu dan oruchwyniaeth 
Adferiad: Addawodd 20 sefydliad newydd 
gyda ni yn ystod y cyfnod hwn; mae 57 
sgwrs gwrth-stigma wedi eu cyflwyno 
i 996 unigolyn; mae 40 pencampwr 
newydd wedi eu hyfforddi i’n galluogi ni i 
ymgysylltu gyda 740 o gontractau mewn 
digwyddiadau arddangos.

Cyngor Iechyd Meddwl ac Arian
Roedd yr enillion ar gyfer ein cleientiaid 
ar gyfer y cyfnod hwn yn £1,073,269, ac 
rydym wedi cefnogi 325 o gleientiaid 
newydd yn ogystal â’r achosion sydd 
gennym eisioes sy’n parhau.

Gwasanaethau 
Cenedlaethol

Llys Glan-Yr-Afon
Y Gwasanaeth Mewn Ffocws

Mae’r llety hwn yn agored i oedolion 
(18 oed+), yn cynnwys pobl hŷn, er 
fod y mwyafrif o’r unigolion dros 64 
mlwydd oed. Darparwn gefnogaeth 
ychwanegol sy’n galluogi unigolion i aros 
yn eu cartrefi  eu hunain am yn hirach 
(gyda’r lefel o gefnogaeth sydd ei angen 
arnynt i ddiwallu eu hanghenion gofal a 
chefnogaeth).

Darparwn ofal a chefnogaeth 24/7 ar y 
safl e gydag oddeutu 400 awr yr wythnos o 
ddarpariaeth. 

Nod y cynllun yw:

z I alluogi pobl i fyw bywydau annibynnol 
a boddhaus yn eu cartrefi  eu hunain.

z I gefnogi unigolion mewn 
ffordd hyblyg fydd yn cynnal eu 
hannibyniaeth trwy ddarparu’r swm 
cywir o gefnogaeth a gofal sydd ei 
angen i ddiwallu anghenion unigol ac i 
hybu annibyniaeth a’r gallu i gyfrannu i 
gymdeithas.

z I annog unigolion i fyw bywyd llawn a 
gweithgar.

z I gynnwys unigolion ym mhob 
agwedd o’u cefnogaeth a’u gofal, dim 
penderfyniad amdanaf i hebof fi .

Rydym eisioes wedi gweld deilliannau 
gwych ar gyfer trigolion ar y cynllun, 
ac wedi cynnal noson fwyd a diodydd 
Pwylaidd, wedi ei threfnu gan rai o staff 
Llys Glan Yr Afon yn ddiweddar. Cafodd 
y trigolion fwynhad mawr, gydag un yn 
nodi:

“Diolch yn fawr iawn am y bwyd 
a’r diod nos Wener. Mwynheais 
fy hun yn fawr, a hoffwn ddiolch i 
bawb fu’n helpu. Cofi on cynnes i 
chi i gyd.”

Mae Llys Glan-Yr-Afon yn darparu gofal a chefnogaeth 
mewn cynllun tai gofal ychwanegol yn Y Drenewydd 
ar gyfer oedolion dros 18 oed. Mae’r cynllun yn gynllun 
tai rhwng y cenedlaethau sy’n darparu 48 o ffl atiau ar 
wahân ar gyfer pobl ar yr un amser. Hefyd, mae ystafell 
seibiant a ddefnyddir gan unigolion o’r gymuned.

Ein Hymgyrch
Ymgyrch Dynol o Hyd – 2022/23

Canfyddiadau

z Roedd bron i hanner yr ymatebwyr 
wedi profi  caethiwed ar rhyw adeg yn 
ystod eu bywydau.

z Caethiwed i alcohol oedd yn cael 
ei adrodd amlaf, wedyn ysmygu a 
defnydd sylweddau. 

z Pobl 60-69 mlwydd oed oedd fwyaf 
tebygol o fod â phrofi ad byw o 
gaethiwed.

z Roedd dynion yn fwy tebygol o fod 
wedi profi  caethiwed na merched (66% 
yn erbyn 43%).

z Roedd 80% o’r bobl oedd â phrofi ad 
byw o gaethiwed wedi profi  stigma a 
gwahaniaethu fel canlyniad.

z Roedd 70% o’r ymatebwyr oedd wedi 
profi  stigma yn dweud fod hyn wedi eu 
rhwystro rhag ceisio am gymorth.

z Roedd 96% o’r ymatebwyr o blaid trin 
caethiwed yn yr un modd â chyfl yrau 
iechyd eraill.

Yn seiliedig ar ein canfyddiadau, 
cynigiom 4 argymhelliad i helpu 
i frwydro yn erbyn caethiwed yn 
Nghymru:

1. Datblygu strategaeth defnydd 
sylweddau sy’n hyrwyddo atal ac 
ymyrraeth gynnar.

2. Darparu addysg iechyd gyhoeddus i 
chwalu rhai o’r mythau a’r wybodaeth 
anghywir sy’n ymwneud â chaethiwed.

3. Creu adnodd cynhwysfawr ar gyfer 
unigolion sy’n wynebu heriau 
caethiwed a’u teuluoedd, gan 
weithredu fel cyfeiriad dibynadwy ar 
gyfer cefnogaeth a chymorth.

4. Cyfl wyno arwyddbostio mwy eglur i’r 
adnoddau caethiwed sydd ar gael.

O ganlyniad i’r ymgyrch Dynol o Hyd, 
roedd Adferiad yn llwyddiannus wrth 
sicrhau cyllid ar gyfer prosiect newydd 
wedi’i anelu i roi diwedd i’r stigma 
a’r gwahaniaethu mae pobl sydd â 
chaethiwed yn eu hwynebu.

Y llynedd fe wnaethom lansio ein hymgyrch Dynol o Hyd 
oedd yn anelu i fynd i’r afael â’r stigma sy’n gysylltiedig 
ag anhwylderau defnydd sylweddau, megis dibyniaeth 
ar alcohol neu gyffuriau, a chaethiwed ymddygiadol 
megis gamblo, hapchwarae a siopa niweidiol. Wedi 
ein hybysu gan banel o arbenigwyr gyda phrofi ad 
byw, fe helpodd ein hymgyrch i godi ymwybyddiaeth 
ynghylch canlyniadau niweidiol stigma sy’n gysylltiedig â 
chaethiwed, ac annog y cyhoedd i gwestiynu eu credoau 
ynghylch caethiwed a’r bobl hynny sy’n ei brofi .

Yn ystod haf 2022, daethom â’n hymgyrch i 27 o wahanol 
ddigwyddiadau ar draws pob un o’r 22 sir yng Nghymru. 
Derbyniasom 206 ymateb unigol, gan bobl gyda 
phrofi ad byw o gaethiwed, eu teulueoedd, a’u gofalwyr.

Ein Partneriaid
Mae Adferiad ei hun yn 
ganlyniad i uno CAIS, Hafal 
ac WCADA, oherwydd ein 
bod wedi sylweddoli fod 
ein harbenigedd ar wahân 
yn fwy effeithiol ar y cyd.

Credwn fod angen i’n gwaith 
fel elusen gael ei arwain gan 
ein cleientiaid ac, felly, ein bod 
bob amser yn edrych i greu 
partneriaethau gydag ystod o 
wahanol sefydliadau y gallwn 
weithio gyda hwy i gefnogi 
anghenion ein cleientiaid yn 
well. 

Gall hyn ddeillio o waith 
achos as y cyd ar lawr 
gwlad gyda phartneriaid 
elusennau lleol, neu’r timau 
gofal iechyd megis y CMHT, i 
bartneriaethau ffurfiol megis 
ein Gwasanaeth Di-Waith a 
ddarperir mewn partneriaeth 
gyda Barod a Kaleidoscope, 
ac hefyd ein partneriaethau 
strategol cenedlaethol a 
rhyngwladol, megis y Wales 
Alliance for Mental Health, 
DACW, a GAMIAN.

Er mwyn bod yn effeithiol, 
mae’n rhaid i noi’r ffiniau all 
godi o amgylch sefydliadau 
i un ochr a chanolbwyntio ar 
ein hamcanion cyffredin – 
ddarparu’r gefnogaeth orau 
i bobl sydd ei angen yng 
Nghymru.



31Adroddiad Effaith



32 Adroddiad Effaith

Codi Arian

O bobl yn dringo’r Wyddfa i werthiannau 
cacennau noddedig, rydym wrth ein bodd 
yn gweld pobl yn codi arian i ni bob dydd 
i gefnogi’r gwaith hanfodol rydym yn ei 
wneud fel elusen bob blwyddyn. Roedd 
hefyd yn fraint i dderbyn sawl rhodd er cof 
eleni.

Roeddem yn ffodus i dderbyn cyfanswm o 
£120,485.21 mewn incwm rhoddedig, naill 
ai wedi ei godi ar gyfer prosiect neu achos 
penodol o fewn Adferiad, neu i gefnogi ein 
gwaith elusennol cyffredinol.

Diolch enfawr i bawb roddodd yr amser 
i drefnu’r digwyddiadau hyn, gyda nifer 
ohonynt yn heriau personol sylweddol. 
Bydd pob punt rydych chi’n ei godi yn ein 
helpu i barhau i fod yno ar gyfer pobl ar 
draws Cymru sy’n cael problemau gyda’u 
hiechyd meddwl, defnydd sylweddau (neu 
gaethiwed arall) a’u teuluoedd hefyd.

Rydym yn ddiolchgar hefyd i 
dderbyn y disgrifi ad personol a 
ganlyn o daith codi arian rhywun. 
Gwnaeth Lily, a’i chydweithwyr yng 
nghaffi  Hoogah yn Abertawe, am 
wneud Adferiad yn elusen y mis ar 
gyfer mis Chwefror 2023 a chodi 
dros £800 i’r elusen. Dyma beth 
ddywedodd Lily: 

Rydym yn hynod falch 
ein bod yn derbyn 
cefnogaeth drwy 
roddion gan grwpiau 
cymunedol, busnesau 
ac unigolion ar draws 
Cymru bob blwyddyn.

Sganiwch yma i gyfrannu!

“Dros fi s Chwefror eleni, bu grŵp o staff a minnau o gaffi  Hoogah ar Ffordd Bryn-y-Môr 
allan yn nofi o yn y môr yn Caswell Bay bob bore am 8yb i helpu i godi arian ac ymwybyddiaeth 
am y gwaith anhygoel a wneir yn Adferiad Recovery.

Mae iechyd meddwl a llesiant yn achos rydym i gyd yn angerddol amdano fel tîm yn 
Hoogah ac roeddem eisiau ymgorffori hynny i mewn i’n cynllun ‘Elusen y Mis’ am fi s Chwefror, 
cynllun mae Hoogah yn ei gynnal bob mis i godi arian ar gyfer elusennau lleol a byd-eang. Y 
syniad yw fod ein haelodau staff neu rai yn ein cymuned yn cynnig elusennau neu syniadau codi 
arian i’n helpu ni i helpu pobl eraill.

Mae cymuned yn rhywbeth mae Hoogah yn angerddol amdano a, lle bo modd, anelwn i 
roi yn ôl i’r rhai o’n cwmpas, boed hynny’n dod o hyd i gynhwysion o ffynonellau lleol, cynllunio 
digwyddiadau ar gyfer llesiant staff, neu’n newidiadau rheolaidd i’r fwydlen i gynnwys prydau 
dynodedig ble rhoddir yr holl elw wedyn i elusen y mis hwnnw.

Daeth y syniad o nofi o môr i mi wedi i mi gwblhau trochiad yn y môr bob dydd ym mis 
Chwefror y llynedd i godi arian i elusen arall a theimlo buddion hynny yn syth. Mae’n rhywbeth 
rwyf wedi parhau i geisio ei wneud ychydig weithiau’r wythnos ers y llynedd ac roeddwn am 
rannu’r llawenydd roeddwn yn ei gael o’r nofi o yma gyda’r rhai o’n nghwmpas yn y gymuned. 

Bob bore, byddem yn berwi’r tegelli ac yn darparu diod poeth ar gyfer y rhai oedd yn 
trochi gyda ni ar ôl pob trochiad yn ogystal â phobi cacennau neu ddod â bisgedi gyda ni. Wedi 
hysbysebu’r nofi o môr yma drwy ein Instagram, daeth gwahanol bobl i ymuno â ni bob bore, 
y rhan fwyaf ohonynt yn dieithr i ni yn ystod y diwrnodau cyntaf! Daeth rhannu’r cwpanau te 
a’r sgyrsiau gyda phobl ddiethr yn un o fy hoff rannau o’r diwrnod. Rwyf mor lwcus i fod wedi 
gwneud cymaint o ffrindiau anhygoel dros y mis yma, drwy’r nofi o môr yma, ac yn dal i gyfarfod 
gyda nhw pan mae’n bosibl, i nofi o môr, i fynychu digwyddiadau, neu i fynd am goffi  gyda’n 
gilydd!

Mae’n anodd disgrifi o sut deimlad yw camu drwy’r tonnau am 8 o’r gloch bob bore pan 
mae’n hynod oer y tu allan. Yn eich pen, gwyddoch ei fod yn beth mor wirion i’w wneud, a doedd 
neb yno i’ch gorfodi i’w wneud, ond roeddem yn chwerthin, yn gwichian ac yn cario ‘mlaen bob 
dydd beth bynnag, gyda mwy a mwy o bobl yn ymuno â ni bob dydd gyda dros 90% ohonynt yn 
dychwelyd nifer o weithiau. Mae’n swnio’n hollol wallgof a teimlais yr un cyffro a nerfusrwydd 
bob dydd roeddwn yn dechrau cerdded i mewn. Rwy’n meddwl mai’r sioc o wybod beth rydych 
ar fi n ei wneud sy’n, rhannol, yn ei wneud yn gymaint o hwyl.

Mae dŵr oer wedi ei brofi  i fod â llawer o fuddion iechyd anhygoel, o’r wefr naturiol honno 
i adferiad cyhyrau a lleihau straen. Ddim fod nofi o yn y môr yn mynd i fod at ddant pawb, ond 
hyd yn oed herio eich hun i gawod oer bob nawr ac yn y man, ac wedyn byddwch yn chwerthin 
ar eich pen eich hun am pa mor wirion mae’n ei deimlo. Nid unwaith oeddwn i’n difaru fy nofi o 
boreol, roeddwn bob amser yn dod yn ôl ohonynt yn teimlo’n llawer gwell nag o’n i o fl aen llaw. 

Mae fel rhyw ymdeimlad smyg personol, dod allan o’r môr mewn dim byd ond eich gwisg 
nofi o, gwisgo, chwerthin gyda fy ffrindiau ac yn ôl yn Abertawe erbyn 9yb. Byddwn yn eistedd 
yn y darlithoedd boreol cynnar hynny nesaf at bobl oedd yn amlwg newydd ddeffro ac yn teimlo 
mor gyfl awn o wybod fy mod i wedi bod allan ac wedi gwneud y mwyaf o’r bore tra’n cyfarfod 
cymaint o bobl anhygoel. Byddwn, yn llawer rhy aml, fel un o’r bobl zombie hynny yn y bore, ond 
newidiodd y nofi o môr yma fy mhersbectif yn gyfan gwbl am sut i ddechrau pob diwrnod.

Wedi dioddef gyda’n iechyd meddwl fy hun, roedd cael yr ollyngfa yma o ddiddordeb 
newydd gwallgof a chael pobl eraill eisio ymuno â mi yn teimlo’n anhygoel ac rwy’n ddiolchgar i 
bob un o’r bobl hynny ddaeth draw a chymryd rhan. Rwy’n siwr ein bod i gyd wedi helpu’n gilydd 
dros y mis, felly mae’n teimlo hyd yn oed yn fwy anhygoel i wybod bod yr arian roeddem wedi ei 
godi yn mynd i bobl yn ein cymuned sydd angen help hefyd. 

Fedra i ddim dweud fy mod yn neidio allan o’r gwely bob bore wrth feddwl beth oedd i 
ddod, roedd dal ychydig yn anodd pan fyddai’r larwm cyntaf yna’n canu, yn enwedig pan rydych 
chi’n braf ac yn gynnes yn eich gwely, ond fe wyddoch, unwaith y byddwch yn cyrraedd y traeth, 
y byddwch methu disgwyl i fynd i mewn!

Roedd yn anhygoel gallu cael criw o’r tîm Adferiad i lawr ar y diwrnod olaf, er mwyn iddynt 
ymuno â ni yn y tonnau ac i gyfarfod ein cymuned, hyd yn oed os mai hwn oedd un o’r diwrnodau 
mwyaf garw! Roedd gweld pawb yn neidio dros y tonnau, ac yn chwerthin ynghylch syniad pa 
mor wirion oedd o i gyd, ac yn mwynhau eu hunain go iawn yn ei wneud i gyd werth y drafferth.

Diolch enfawr i bawb gyfranodd i’r casgliad, y rhai ddaeth draw am goctêl a pizza elusennol, 
neu y rhai brynodd docyn raffl ! Ni allem fod wedi ei wneud mor drawiadol ac y gwnaethom heb 
i bawb yn Hoogah hwyluso’r holl beth, ac i Adferiad eu hunain am ddarparu’r gwaith anhygoel 
hwn i helpu’r gymuned yn y lle cyntaf! Teimlaf yn hynod falch i fod wedi gallu codi arian ar eich 
cyfer!”

— Lily o Hoogah

Cynaladwyedd:
Dyfodol Gwyrdd i Adferiad
Fel sefydliad, rydym yn benderfynol i weithredu ac i lwyddo i ddod yn Sero 
Net erbyn 2030. Mae gennym ganolfannau tîm ym mhob sir yng Nghymru, 
tri lleoliad ysbyty (yn cynnwys un yn Swydd Gaerhirfryn), uned adsefydlu, 
nifer o eiddo preswyl, a swyddfeydd modern. Rydym yn gweithredu fflyd o 
50 cerbyd, yn cynnwys bysiau mini, cludiant bwyd, a ceir. Ein nod yw fod ein 
hasedau yn ffocysu ar fwyafu’r effaith i’n buddiolwyr, arbed arian, a gwella 
ein proffil carbon.

 z Adolygu’r defnydd o’r holl eiddo yn 
flynyddol er mwyn sicrhau’r defnydd 
gorau o’r adnoddau.

 z Pob adnewyddiad i gynnwys 
ymagweddau ynni effeithlon, carbon 
isel, e.e. goleuadau LED, inswleiddio, 
goleuadau awtomatig, a.y.y.b.

 z Cynyddu nifer yr unedau preswyl 
sydd ar gael i’n buddiolwyr o 5% bob 
blwyddyn.

 z Adolygu milltiredd staff ddwywaith y 
flwyddyn i sicrhau’r defnydd gorau o 
amser ac adnoddau.

 z Cynllunio i amnewid pob cerbyd gyda 
rhai ‘hybrid plug-in’ neu drydan pur 
dros y bum mlynedd nesaf.

 z Annog y defnydd o dechnoleg i 
leihau teithio tra’n cydnabod gwerth 
ymgysylltiad wyneb yn wyneb. 

 z Cynnal Mapio Carbon ar gyfer Adferiad 
Recovery.

 z Creu grŵp cynaladwyedd i ddatblygu 
cynlluniau ar gyfer gostyngiad o 10% 
flwyddyn ar flwyddyn mewn mapio 
carbon.

 z Defnyddio technoleg newydd i leihau’r 
defnydd o bapur a deunyddiau 
printiedig, yn cynnwys cyhoeddiadau, 
marchnata, a chyfathrebiadau mewnol 
drwy leihau’r defnydd o ddeunydd 
ysgrifennu o 10% y flwyddyn mewn 
termau real. 

Ein hamcanion cynaladwyedd:

Rydym wedi cynnal ymarfer 
mapio carbon cynhwysfawr ac 

mae gennym Gynllun Lleihau 
Carbon yn ei le fydd yn cael ei 

adolygu eleni.

 z Symud i ddarparydd trydan 100% 
adnewyddadwy. Bydd hyn yn dod â’n 
cyfanswm allyriadau i lawr o tua 7.64%.

 z Amnewid cerbydau petrol/diesel 
presennol sy’n eiddo i’r cwmni 
am gerbydau 100% trydan dros y 
blynyddoedd. Daw hyn â’n allyriadau 
presennol i lawr o tua 4%.

 z Mynd i’r afael â’r allyriadau a gynhyrchir 
gan gymudo staff drwy gymell staff 
i symud i geir trydan neu i gymryd 
cludiant cyhoeddus i’r gwaith yn y 
blynyddoedd i ddod.

 z Lleihau’r allyriadau a gynhyrchir gan 
deithio busnes dros y blynyddoedd 
drwy ddefnyddio cerbydau trydan yn 
unig. 

 z Lleihau allyriadau sy’n gysylltiedig â 
gwasanaethau cyflenwi wedi eu his-
gontractio trwy ddewis gwasanaethau 
negesydd (‘courier’) gydag ôl troed 
carbon is. 

 z Lleihau allyriadau sy’n gysylltiedig 
â storio ar-lein drwy ddefnyddio 
gwasanaethau cwmwl gydag ôl troed 
carbon is dros y blynyddoedd i ddod.

 z Lleihau’r allyriadau CO2 a gynhyrchir 
drwy drin gwastraff gweithredol drwy 
sicrhau gwell defnydd o arferion trin 
gwastraff (hynny yw, optimeiddio’r 
swm o wastraff sy’n cael ei yrru i’w 
ailgylchu, lleihau’r cyfaint sy’n cael ei 
losgi, a.y.y.b).

Yn y dyfodol rydym yn gobeithio gweithredu mesurau megis:



Rydym yn falch i fod wedi ennill y dystysgrif ISO 9001:2015 Quality Management 
System eleni. Mae’r ISO 9001:2015 yn safon byd-eang ar gyfer systemau rheoli 
safon sy’n sicrhau ein bod yn cyfarfod y safonau mwyaf llym ar draws meysydd 
megis ffocws cwsmer, arweinyddiaeth, gwella a gwneud penderfyniadau’n 
seiliedig ar dystiolaeth.

Datblygiadau Allweddol

ISO 9001:2015

Cyber Essentials Plus 
Wedi ei ail-ardystio

Ail-frandio a 
Gwefan Newydd

Ymestyn
Parkland Place

Olwyn Llesiant

Yn ogystal â’n gwaith cadarnhau hawliau rydym wedi ei drafod eisioes a’n 
gwaith ymgyrchu, rydym wedi gweld datblygiadau eraill dros y fl wyddyn 
ddiwethaf hefyd.  

Ar ddiwedd y fl wyddyn, fe wnaethom ail-frandio sefydliadol i gyd-fynd â 
lansiad ein gwefan newydd. I gael gwybod mwy, ewch i www.adferiad.org

Gwnaethom ymestyn ein brand Parkland Place i Swydd 
Gaerhirfryn gyda chyfl euster dadwenwyno newydd.

Mae’r Olwyn Llesiant yn fesur asesu pwrpasol wedi’i ddatblygu’n arbennig 
gyda’n cleientiaid mewn golwg. Mae’n ddyfais syml ond effeithiol a 
ddefnyddir i fesur llesiant cyffredinol person ar draws nifer o ardaloedd 
allweddol bywyd. Oherwydd ei hyblygrwydd, gellir teilwra’r Olwyn Llesiant i 
siwtio cleient, yn seiliedig ar eu set o amgylchiadau unigryw hwy.

Cyfle Cymru

Strategaeth Iechyd Meddwl Newydd i Gymru

Seminar Cyfiawnder Troseddol

Mae parhad Cyfle Cymru – Y Gwasanaeth Di-Waith wedi bod yn ganolog i’n gwaith fel elusen. 
Darperir Cyfle Cymru mewn partneriaeth gyda’n cydweithwyr yn Barod a Kaleidoscope, ac mae’n 
brosiect mentoriaid cymheiriaid sy’n helpu pobl i ddatblygu hyder ac i wneud newidiadau positif i’w 
bywydau, ac yn rhoi cefnogaeth i gael mynediad i hyfforddiant, addysg, gwirfoddoli a chyflogaeth. 
Mae ein mentoriaid cymheiriaid yn defnyddio eu profiad byw i gefnogi pobl a effeithir gan ddefnydd 
sylweddau neu/a chyflyrau iechyd meddwl.

Roeddem yn llwyddiannus wrth dendro am y gwasanaeth hwn ym 5/7 ardal yn Nghymru (Gogledd 
Cymru, Dyfed, Caerdydd a’r Fro, Bae Abertawe, a Powys) gyda chontract werth dros £9 miliwn. Yn 
bwysicach fyth, mae wedi ein galluogi i barhau i gefnogi pobl i gyflawni deilliannau anhygoel ar 
draws Cymru. Dros y flwyddyn ddiwethaf rydym wedi gweld:

 z 2,424 cofrestriad gweithredol:  

 » 806 ddim yn weithredol yn economaidd. 

 » 1,033 di-waith tymor hir. 

 » 585 (16 – 24) NEET.  

Ym mis Chwefror 2023, cynhaliodd Adferiad Recovery seminar ar y system cyfiawnder troseddol yng 
Nghymru. Pwrpas y seminar oedd i hyrwyddo gwaith cydweithredol rhwng gweithwyr proffesiynol 
a’r rhai hynny â phrofiad byw ac i hwyluso rhannu profiadau i helpu i gasglu mewnwelediadau 
i adferiad ac adsefydliad o fewn y system cyfiawnder troseddol yng Nghymru. Rhoddodd y 
digwyddiad hefyd fforwm i bobl i rannu syniadau i wella’r system, mater fydd o ddiddordeb i lunwyr 
polisi, comisiynwyr, staff rheng flaen a phobl â phrofiad byw o’r system cyfiawnder troseddol. Roedd 
y seminar yn cynnwys sgyrsiau gan ystod o siaradwyr, yn cynnwys Jane Hutt (aelod o’r Senedd 
a’r Gweinidog Cyfiawnder Cymdeithasol), Clive Wolfendale (Cadeirydd Adferiad Recovery), Dean 
Pulling (Bargyfreithiwr Troseddol ac Ymddiriedolwr Adferiad) ac unigolion â phrofiad byw o’r system 
cyfiawnder troseddol, ymhlith eraill.

Roedd y rhai a fynychodd y seminar yn cynnwys y rhai sy’n gweithio mewn sefydliadau trydydd 
sector amrywiol (yn cynnwys Adferiad Recovery, The Wallich, a’r The Hepatitis C Trust), sefydliadau 
iechyd a gofal cymdeithasol (GIG Cymru a Gofal Cymdeithasol Cymru), a Heddlu De Cymru. Roedd 
nifer o’r mynychwyr hefyd â phrofiad byw o’r system cyfiawnder troseddol.

Rydym yn ymgyrchu dros strategaeth iechyd meddwl i Gymru sy’n feiddgar, yn drawsnewidiol, 
yn ymarferol, ac yn cael ei harwain gan y bobl sy’n defnyddio gwasanaethau iechyd meddwl. Mae 
Adferiad yn cynnig bod y strategaeth iechyd meddwl newydd yn datgan mor eglur a chadarn 
â phosibl ei fod yn ofyniad cyfreithiol i bawb sy’n derbyn gwasanaethau iechyd meddwl eilaidd 
gael Cynllun Gofal a Thriniaeth o safon uchel, y dylent gael eu cynhyrchu ar y cyd, a gosod allan y 
deilliannau ar gyfer adferiad yn eglur. 

Cynhaliwyd arolwg rhwng mis Hydref a Rhagfyr 2022, gyda’r nod o roi’r cyfle i bobl i rannu eu barn 
ar yr hyn ddylai gael ei flaenoriaethu yn y strategaeth iechyd meddwl nesaf ac i bobl sydd â phrofiad 
byw i gael dylanwad sylweddol ar sut mae gwasanaethau’n cael eu cynllunio, eu dylunio, a’u cyflwyno 
yn y dyfodol. Rydym wedi rhyddhau ein papur briffio sydd ar gael i’w ddarllen ar ein gwefan.

Yn yr adroddiad, rydym wedi pwysleisio pwysigrwydd sicrhau fod y strategaeth iechyd meddwl nesaf 
yn ei gwneud yn glir pwy sy’n gyfrifol am helpu pobl ar y gwahanol lefelau angen i gael mynediad 
i wasanaethau iechyd meddwl a phryd mae’n briodol i ofyn am gymorth a chefnogaeth gan 
wasanaethau eraill. Yn olaf, rydym yn credu ei fod yn hanfodol i adeiladu i mewn i’r strategaeth ei hun 
sut y bydd y ddarpariaeth yn cael ei fonitro, ei fesur, ac adrodd yn ei erbyn. 

 z 470 o bobl yn ennill tystysgrif yn gysylltiedig â 
gwaith. 

 z 126 o bobl yn mynd i mewn i gyflogaeth. 

 z 429 o bobl yn cael mynediad i brofiad gwaith, 
lleoliad neu wirfoddoli.

Edrych Ymlaen
Yn dilyn y pandemig, mae arwyddion clir 
fod y system ddarpariaeth iechyd a gofal 
cymdeithasol bresennol yn y Deyrnas 
Unedig o dan bwysau difrifol. Tra mae 
peth cyllid ac adnoddau ychwanegol, 
mae’r gallu i recriwtio staff, i fynd i’r afael 
â phwysau ariannol chwyddiant, tlodi, 
a chynnydd ym mhrisiau tanwydd, ac i 
annog pobl i ddychwelyd i gyfarfod wyneb 
yn wyneb yn creu heriau sylweddol i ni 
i gyd. Mae effaith Brexit hefyd yn cael ei 
deimlo o safbwynt cyflogaeth, ac rwan, 
yn fwy penodol i Adferiad, gyda diwedd 
Cronfeydd Strwythurol Ewropeaidd (‘ESF’) 
Cymru. Mae’r arian hwn wedi darparu 
cefnogaeth sylweddol i’n buddiolwr drwy 
Cyfle Cymru a rhaglenni cynhwysiant 
gweithredol ac wedi arwain i lawer o 
bobl yn derbyn profiad gwaith, addysg a 
hyfforddiant, tra’n grymuso cleientiaid i 
newid eu bywydau ac i gael annibyniaeth 
economaidd.

Rydym yn obeithiol y bydd Llywodraeth 
Cymru yn parhau i gefnogi rhaglenni o’r 
fath ond yn sylweddoli fod angen i ni fod 
yn ystwyth ac i ddod o hyd i ffynonellau 
cyllid amgen i sicrhau fod ein cenhadaeth 
yn parhau. Rydym, er hynny, yn croesawu 
Gwasaneth Di-Waith newydd Llywodraeth 
Cymru sydd wedi cymryd lle Cyfle Cymru. 

Mae Adferiad yn parhau i fod yn 
ymrwymedig i weithio mewn partneriaeth 
o fewn y sectorau statudol a gwirfoddol, 
yn unol â’n bwriad i gael y gwasanaeth 
gorau ar gyfer ein grŵp cleientiaid. Mae 
partneriaethau yn galluogi Adferiad i 
edrych am berthynasau gweithio ar y 
cyd gyda darparwyr sydd wedi eu lleoli 
mewn mannau eraill yn y Deyrnas Unedig 
i ddatblygu dulliau a rennir, i gynyddu 
ymwybyddiaeth yn Adferiad, ac i rannu 
arfer orau. Byddwn hefyd yn parhau i 
fuddsoddi yn ein partneriaethau gyda 
Mental Health UK, Gamian, EUFAMI, 

DACW, a chynghreiriau eraill i sicrhau fod 
lleisiau ein buddiolwyr yn cael eu clywed.

Ar y cyfan, Mae Adferiad Recovery yn ceisio 
atgyfnerthu ei safle drwy reolaeth ariannol 
a gweithredol darbodus. Byddwn yn 
parhau i ddarparu gwasanaeth estynedig 
sy’n effeithiol, gofalgar ac ymroddedig i’r 
bobl hynny sy’n ceisio cymorth yr elusen.

Er mwyn sicrhau ei hannibyniaeth o 
grŵp cymharol fach o gyllidwyr, mae’r 
elusen hefyd yn edrych i ddatblygu 
gwasanaethau sydd ddim yn cael eu 
comisiynu’n uniongyrchol, ond sy’n dod 
o fewn ei chenhadaeth. Mae’r mentrau’n 
cynnwys caffael anheddau i’w rhentu gan 
unigolion difreintiedig, ehangu Mentrau 
Cymdeithasol CAIS a datblygu rhaglen 
adnewyddu eiddo.

Bydd yr argyfwng costau byw a’r baich 
cynyddol o ran prisiau ynni yn parhau i 
effeithio’n fawr ar ein buddiolwyr a’n staff. 
Rydym wastad wedi ymrwymo i gofrestru 
fel cyflogwr y Sefydliad Cyflog Byw ar 
draws ein gwasanaethau, ac yn 2022/23 
gwnaethom gais i ymaelodi â’r sefydliad. 
Disgwylir achrediad yn gynnar yn 2023/24. 
Byddwn hefyd yn ymgysylltu gyda 
phartneriaid sy’n rhannu ein pryder mewn 
perthynas â’r rhai mewn tlodi a byddwn 
yn adeiladu ar Addewid Adferiad Recovery 
nad oes angen i unrhyw un yn ein grŵp 
buddiolwyr fod ar ei ben ei hun. 

Er ein bod yn credu y byddai ffocws o’r 
newydd ar ôl y pandemig ar ddarparu 
gwasanaeth i’r rhai mwyaf agored i niwed, 
mae’r argyfwng costau byw wedi cael 
effaith fawr ar y sector. Yn flaenorol, mae 
Adferiad Recovery wedi dangos ein gallu i 
ffynnu mewn adfyd ac rydym yn hyderus y 
byddwn yn cynorthwyo ein buddiolwyr yn 
ystod y cyfnod heriol hwn. 

Adolygiad Ariannol
DATGANIAD GWEITHGAREDDAU ARIANNOL AR GYFER Y 
FLWYDDYN DDAETH I BEN 31 MAWRTH 2023

2

4

120,485 - 120,485 169,895

15,358,485 43,480 15,401,965 14,995,867

8,909,371 796,734 9,706,105 7,200,941

3 52,785 - 52,785 (7,684)

- - - 6,187,027

24,441,126 840,214 25,281,340 28,546,046

5

19

- - - -

13,538,755 60,842 13,599,597 13,389,875

10,015,929 815,503 10,831,432 8,082,090

524,411 - 524,411 520,404

24,079,095 876,345 24,955,440 21,992,369

362,031 (36,131)

(5,964) 5,964

325,900 6,553,677

Trosglwyddiadau rhwng 
cronfeydd

609,000 - 609,000 549,000

965,067 (30,167) 934,900 7,102,677

7,270,479 1,223,618 8,494,097 1,391,420

8,235,546 1,193,451 9,428,997 8,494,097

Incwm a 
Gwaddolion 
sy’n dod o Nodiadau 

Cronfeydd 
Anghyfyngedig £

Cronfeydd 
Cyfyngedig £

Cyfanswm 
Cronfeydd 2023 

Cyfanswm
Cronfeydd 2022

Rhoddion a Chymynroddion 

Gweithgareddau Elusennol

Gwasanaethau Cymunedol

Gwasanaethau  Preswyl

Canlyniad y Buddsoddiad 

Incwm Arall 

Cyfanswm

Gweithgareddau Elusennol

Gwasanaethau Cymunedol

Cyffredinol

Gwasanaethau  Preswyl

Llywodraethiant 

Cyfanswm

Gwariant ar

Enillion cydnabyddedig / (colledion) eraill

Symudiadau net o ran cronfeydd 

Incwm net / (Gwariant) 

Enillion Actiwari ar  gynlluniau buddion

Cyfanswm cronfeydd sy’n 
cael tynnu ymlaen 

Cysoni’r cronfeydd

Cyfanswm cronfeydd
sy’n cael cario ymlaen 

11

12

13

14

15

2 - 2 2

7,252,806 1,054,725 8,307,531 7,989,273

4,236,210 - 4,236,210 3,666,260

8,235,546 7,270,479

18 (948,000) - (948,000) (925,694)

20

19

653,000 - 653,000 52,000

4,635,996 138,726 4,774,722 5,219,749

7,252,808 1,054,725 8,307,533 7,989,275

8,872,206 138,726 9,010,932 8,886,009

9,428,997 8,494,097

(5,874,025) - (5,874,025) (5,701,444)

10,250,989 1,193,451 11,444,440 11,173,840

2,998,181 138,726 3,136,907 3,184,565

8,235,546 1,193,451 9,428,997 8,494,097

(1,720,443) - (1,720,443) (1,806,049 )

1,193,451 1,223,618

Nodiadau 
Cronfeydd 

Anghyfyngedig £
Cronfeydd 

Cyfyngedig £
Cyfanswm 

Cronfeydd 2023 
Cyfanswm

Cronfeydd 2022

Asedau Sefydlog 

Current Assets

Buddsoddiadau

Asedau Diriaethol 

Symiau sy’n
ddyledus 
ar ôl blwyddyn

Credydwyr

Debtors

Cash at bank

Cyfanswm

Cyfanswm

Credydwyr

Cronfeydd Anghyfyngedig 

Darpariaethau ar gyfer 
dyledion

Asedau pensiwn / (dyledion)

Cyfanswm y Cronfeydd 

Cyfanswm yr asedau 
a’r dyledion cyfredol

Asedau cyfredol net 

Asedau cyfredol net 

Symiau sy’n ddyledus 
ar ôl blwyddyn

Cronfeydd

Cronfeydd Cyfyngedig 

